
Dewan bersidang semula jam 9 .35 
pagi. 

Tuan Speaker: Rang undang­ 
undang dibuka untuk perbahasan. 

Ahli Kawasan Bukit Glugor 
(Encik Karpal Singh): Datuk Spea­ 
ker, saya bangun untuk mengambil 
bahagian di dalam perbahasan Rang 
Undang-Undang Perbekalan bagi 
tahun 1983. 

Tuan Speaker, Rang Undang­ 
. Undang ini bercadang menetapkan 
Kuasa Berkanun bagi Kerajaan Ne­ 
geri Pulau Pinang membiayai per­ 

belanjaan berjumlah $43,986,680.00 
untuk perkhidmatan sepanjang tem­ 
poh tahun 1983. 

Tuan Speaker, Y.A.B. Ketua 
Menteri mengaku bahawa belan­ 
jawan tahun 1983 dibentangkan 
dengan pandangan serta jangka 
sangkaan dan kesulitan-kesulitan 
pada tahun depan akibat keme­ 
lesetan ekonomi sedunia. Y.A.B. 
Ketua Menteri menyatakan lagi 
bahawa belanjawan tahun 1983 
adalah sederhana tetapi teguh. 

Tuan Speaker, Kerajaan Negeri 
mengadakan satu belanjawan tahun 
1 9 8 3  yang d efi s i t  s e b a nya k  
$3,822,600.00. Ada yang men­ 
yatakan belanjawan defisit bukan­ 
nya s~lalu tidak baik, Tuan Speak~r, 
tetapi adalah bentuk biasa bagi 
beberapa negeri yang sedang mem­ 
bangun. Belanjawan defisit akan 
mengelakkan jabatan Kerajaan, le­ 
bih-lebih lagi dalam usahanya me­ 
nambahkan hasil-hasil. Walau bagai­ 
manapun, adakah jabatan-jabatan 
Kerajaan berusaha sebaik-baiknya 
untuk mengutip hasil-hasilnya? 

Tuan Speaker, kita diberitahu 
kelmarin oleh Yang Berhormat Ahli 
Kawasan Bagan Dalam, Ahli Exco 

yang mempengerusikan Jabatan Ta­ 
nah dan Galian, bahawa tunggakan­ 
tunggakan hasil terkumpul pada 
tahun 1978, 1979, 1980 dan 1981. 
Bila ditanya tentang tunggakan­ 
tunggakan itu, Ahli Exco itu men­ 
jawab "Orang tak mahu bagi". 

Tuan Speaker, apa yang mus­ 
tahak ialah apakah langkah-langkah 
yang diambil untuk mengutip tung­ 
gakan-tunggakan itu? Tuan Speaker 
semestinya tunggakan-tunggakan 
pada tahun 1978 dan 1979 tetap 
dikutipkan jika usaha-usaha effek­ 
tif dilaksanakan. Nampaknya ini 
menjadi kebiasaan dalam beberapa 
jabatan Kerajaan lain di negeri ini. 

Tuan Speaker, laporan Ketua 
Odit bagi negeri ini untuk tahun 
1979 menunjukkan Perbadanan 
Pembangunan Pulau Pinang (PDC) 
dan Majlis Perbandaran Pulau Pinang 
gagal membayar Kerajaan Negeri 
tunggakan ansuran bulanan se­ 
banyak $24.6 juta bagi tahun 1979. 
Jumlah ini mengandungi $23.7 juta 
hutang PDC dan $895,000.00 hu­ 
tang Majlis Perbandaran Pulau Pi­ 
nang. 

Ini menunjukkan adanya ke­ 
lambatan yang begitu lama bagi 
menjelaskan sejumlah itu termasuk 
faedah-faedah yang terkumpul sejak 
tahun 1975. 

Tuan Speaker, laporan itu men­ 
yatakan bahawa Perbadanan Pem­ 
bangunan Pulau Pinang membuat 
overdraf sebanyak $3 juta dari 
sebuah bank tempatan dan memin­ 
jam sebanyak $19 juta dari Bumi­ 
putra Merchant Bankers Bhd. La­ 
poran menambahkan prospek PDC 
membayar secara beransur nampak­ 
nya tidak mandatangkan apa-apa 
kebaikan dan kedudukan Kerajaan 
Negeri didapati terjejas sebab di­ 
kehendaki membayar balik pin­ 
jamannya kepada Kerajaan Perseku­ 
tuan. 

Tuan Speaker, biarlah kita per­ 
hatikan satu lagi kejadian pem­ 
buangan wang rakyat dalam kon­ 
teks menghadapi kemerosotan eko­ 
nomi. Walaupun adanya bantahan 
rakyat, 10 orang Ahli Majlis Tem­ 
patan pula telah membuat lawatan 
baru-baru ini ke Kata Bharu. Ada­ 
kah lawatan ini sangat diperlukan 
dalam masa yang rumit ini? Adalah 
cuma membuang wang rakyat kalau 
hendak disifatkan secara kesimpu­ 
lannya. 

Tuan Speaker, tidak ada guna­ 
nya belanjawan tahun 1983 diben­ 
tangkan setelah diambil kira kesan­ 
kesan kemelesetan ekonomi dunia 
kalau tidak ada langkah-langkah 
diambil bagi mengelakkan dari ber­ 
lakunya kerugian wang rakyat. Ada­ 
lah sangat mustahak bahawa ketika 
mengalami tempoh kemerosotan 
ekonomi dunia kita mesti menyu­ 
sun keutamaan-keutamaan dengan 
baik. 

Tuan Speaker, memandangkan 
kepada kejadian-kejadian yang saya 
sebutkan tadi, Kerajaan Negeri te­ 
lah salah aturkan keutamaan-ke­ 
utamaannya. Walaupun adanya ke­ 
melesetan, kita tidak boleh meng­ 
abaikan kepentingan rakyat Pulau 
Pinang. Kepentingan-kepentingan 
rakyat sentiasa dimestikan dan di­ 
kekalkan. 

Tuan Speaker, rakyat N egeri 
Pulau Pinang adalah rakyat yang 
bangga. Negeri kita sentiasa me­ 
mimpin dengan effektifnya. Negeri 
Pulau Pinang mesti menjadi sebuah 
negeri yang bebas berdaulat. Tuan 
Speaker, Negeri Pulau Pinang yang 
diasaskan oleh Sir Francis Light 
dalam tahun 1786 dilepaskan dari 
kurungan penjajah British pada 
3lhb. Ogas, 1957 ketika kita men­ 
capai kemerdekaan. Sewaktu jaja­ 
han British, lencana negeri adalah 
sama seperti yang sentiasa disan­ 
jungi selama ini termasuk tanda­ 

tanda jajahan iaitu 3 bulu burung 
kunta yang menjadi lambang peri­ 
badi The Prince of Wales. 

Tuan Speaker, mulai lhb. Ja­ 
nuari, 1983, lencana Negeri Pulau 
Pinang dan lambang kuasa Yang 
diPertua N egeri akan diubahkan. 
Lencana baru adalah tanpa ciri­ 
ciri kolonialisma British. Tuan 
Speaker, lencana ini akan mengan­ 
dungi bentuk-bentuk yang selaras 
mengikut kehendak tempatan dan 
aspirasi kebangsaan. Adalah di­ 
perkatakan perubahan itu adalah 
selaras dengan seruan Kerajaan 
Persekutuan yang bercadang untuk 
mengubah lencana Malaysia. 

Tuan Speaker, Seksyen 7 Enak­ 
men Nama dan Lencana Negeri 
Pulau Pinang turut memperuntuk­ 
kan sedemikian, 3 bulu burung 
kunta yang menandakan bentuk 
kolonialisma British akan diasing­ 
kan. Di antara lain gambaran kota 
yang mensifatkan Kata Cornwallis 
akan digantikan dengan satu gam­ 
bar yang menunjukkan Jambatan 
Pulau Pinang Seberang Perai. 

Tuan Speaker, Tuan Yang Ter­ 
utama Yang diPertua Negeri, Tun 
Dr. Awang Hassan, telah memilih 
dengan baiknya simbol-simbol baru 
yang mengandungi pokok pinang 
sebagai simbol Negeri Pulau Pinang. 
5 jalur puteh dan biru menunjuk­ 
kan lautan dan 5 prinsip Rukun 
Negara serta 5 daerahnya. Pokok 
pinang yang kini mempunyai se­ 
gugusan buah pinang bagi menun­ 
jukkan kejayaan hasil dari usaha­ 
usaha negeri diletakkan di atas 
Lencana N egeri. 

Tuan Speaker, rakyat Negeri 
Pulau Pinang memang berasa bang­ 
ga terhadap lencana kita ini. Na­ 
sionalisma yang menampakkan se­ 
gala kesan-kesan penjajahan harus 
dikikiskan. Bagaimanapun, tidak 

Menteri jadi pragmatik. Beliau pa­ 
tut mengambil berat tentang ke­ 
pentingan negeri ini dengan se­ 
sungguh-sungguhnya. Saya sedar 
beliau telah melompat masuk pihak 
Kerajaan setelah memenangi pili­ 
hanraya pada tahun 1969 di atas 
tiket pembangkang. Beliau telah 
membolot rakyat Pulau Pinang. 
Tuan Speaker, Y.A.B. Ketua Men­ 
teri tidak berani menyinggung pera­ 
saan pemimpin-pemimpin UMNO 
sebab beliau telah memasuki sarong 
UMNO setelah mengkhianati rakyat 
Pulau Pinang. Seseorang yang sedia 
mengkianati rakyat tidak boleh 
diharapkan untuk mengambil berat 
tentang kedaulatan Negeri Pulau 
Pinang. 

Tuan Speaker, kedaulatan ada­ 
lah konsep yang mulia. Hanya 
orang yang mulia dapat memulia­ 
kan kedaulatan, bukan "mengka­ 
rung politik" seperti Y .A.B. Ketua 
Menteri. Kami dalam Parti DAP 
mengambil berat tentang kepen­ 
tingan rakyat sehingga ke peringkat 
maksima dan oleh kerana ini kami 
akan berucap serta membangkitkan 
sesuatu pada bila-bila masa sahaja 
tanpa pilihkasih dan dengan tidak 
rasa takut. Kami percaya terhadap 
proses demokrasi yang mana mem­ 
pasti serta menjaminkan kedaulatan 
sepenuhnya bagi semua negeri da­ 
lam Persekutuan. Negeri Pulau Pi­ 
nang tidak boleh dibiarkan selama­ 
lamanya menjadi umpan atau caga­ 
ran kepada Negeri Kedah. " 

Tuan Speaker, Artikel 167(7) 
Perlembagaan Persekutuan meru­ 
jukkan pembayaran royalti di ba­ 
wah Artikel 2 Persekutuan pada 
6hb. Mei, tahun 1869 di antara 
Raja Permaisuri England dan Raja 
Siam tentang Negeri Kedah. Adalah 
kerana persetujuan yang lama itu 
royalti dibayar kepada Negeri Ke­ 
dah. 

Tuan Speaker, adakah pemba­ 
yaran royal ti kepada N egeri Kedah 
buat selama-lamanya? Pada 12hb. 
November tahun ini di Dewan 
Rakyat, saya telah menyatakan 
sama ada dicadangkan untuk me­ 
·mansuhkan Artikel 167(7) Perlem­ 
bagaan Persekutuan supaya bayaran 

royalti setiap tahun itu diberhenti­ 
kan dengan maksud bagi memberi­ 
kan kedaulatan yang sebenar kepa­ 
da Negeri Pulau Pinang. Timbalan 

Menteri di Jabatan Perdana Menteri, 
Datuk Haji Suhaimi telah menjawab 
bahawa $10,000.00 royalti itu han­ 
yasatukebiasaan (formality) sahaja. 
Saya telah bertanya berapa lamakah 
Kerajaan Persekutuan bercadang 
hendak membayar royalti kepada 
N egeri Kedah dan jawapannya 
adalah selama Artikel 167(7) tidak 
dipinda atau dimansuhkan. Oleh 
yang demikian, adalah jelas bahawa 
sehingga dan sampai langkah-lang­ 
kah diambil oleh rakyat Negeri 
Pulau Pinang untuk merayu bagi 
memansuhkan Artikel ini, Tuan 
Speaker, ada kemungkinan tuntu­ 
tan-tuntutan oleh Negeri Kedah 
akan dibuat lagi pada masa depan. 

Tuan Speaker, memang Negeri 
Kedah telah membuat rayuan ke­ 
pada Kerajaan Persekutuan bagi 
menambahkan lagi royalti dari 
N egeri Pulau Pinang. Menteri Besar 
Kedah, Y .A.B. Datuk Sri Syed 
N ahar Shahabuddin menyatakan 
sedemikian di Dewan Undangan 
Negeri Kedah pada 18hb. Septem­ 
ber tahun ini ketika menjawab 
wakil PAS dari Langgar Limbong. 
Yang Berhormat Tuan Syed Yassin 
yang meminta sama ada Kerajaan 
Kedah berpuashati dengan bayaran 
tersebut. Datuk Sri Syed Nahar 
menyatakan Kerajaan N egeri Kedah 
telah beberapa kali meminta me­ 
nambahkan royalti bagi mencermin­ 
kan keadaan zaman sekarang. Men­ 
teri Besar menambahkan lagi baha- 

Bagaimanapun, Tuan Speaker, tun­ 
tutan-tuntutan oleh Negeri Kedah 
menyinggung kesabaran saya. 

Tuan Speaker, saya mendesak 
Y.A.B. Ketua Menteri supaya sedia 
menghadapi kenyataan-kenyataan 
tentang perkara royalti. Pendirian 
Kerajaan Negeri adalah terlalu le­ 
mah. Hanya dengan mengatakan 
Perlembagaan Persekutuan mem­ 
penmtukkan bagi bayaran royalti 
adalah tidak mencukupi. Mengata­ 
kan amaun hanya $10,000.00 tidak 
wajib kesan-kesan jangkamasa pan­ 
jang mengekalkan keadaan yang 
pasti mengasingkan diri dari ke­ 
daulatan kemerdekaan dan integriti 
wilayah Negeri Pulau Pinang. 

Tuan Speaker, berkenaan de­ 
ngan kedaulatan negeri adalah men­ 
jadi tugas Y .A.B. Ketua Menteri 
untuk mendesak memansuhkan 
Artikel 167(7) Perlembagaan Per­ 
sekutuan. Y.A.B. Ketua Menteri 
tidak semestinya rasa takut memak­ 
sa mana-mana pihak demi kepen­ 
tingan Negeri Pulau Pinang. Saya 
menuduh Y .A.B. Ketua Menteri 
tidak mengendalikan dengan benar 
dan sesungguhnya sebagaimana di­ 
pastikan dalam angkat sumpahnya, 
di samping mengutamakan kewaji­ 
pan dan kesetiaannya terhadap Ne­ 
geri Pulau Pinang dan memelihara 
serta melindungkan Perlembagaan 
Negeri Pulau Pinang. Seorang yang 
tidak memperdulikan integriti wila­ 
yah dan kedaulatan negerinya tidak 
boleh dianggap mempunyai ke­ 
setiaan dan kewajipan terhadap ne­ 
gerinya. 

Tuan Speaker, perkara royalti 
bukanlah hanya satu ancaman saha­ 
ja terhadap kedaulatan N egeri Pulau 
Pinang. Pada 18hb. Ogos tahun ini, 
Sultan Perak pula telah membuat 
tuntutan terhadap tanah seluas 18 
batu persegi di Seberang Perai Sela­ 
tan iaitu di kawasan di antara Sungai 

Krian di sebelah utara dan sempa­ 
dan Pulau Pinang/Perak di sebelah 
selatan. Tuan Speaker, Sultan Perak 
membuat kenyataan akh bar tentang 
tuntutan tersebut walaupun beliau 
hanya seorang ketua tanpa kuasa 
executive. He is just a figurehead, 
dengan izin. Adalah tergesa bagi 
seorang Sultan mengambil a1ih 

seorang ahli politik. Pasti Sultan 
Perak mempunyai seorang Menteri 
Besar yang sanggup membangkitkan 
tuntutan itu kepada pihak-pihak 
berkenaan. Kalau pemerintah ingin 
berkecimpung dalam arina politik, 
biarlah mereka bertanding dalam 
pilihanraya. Memperalatkan mass­ 
media bagi membuat tuntutan ter­ 
sebut memang bukanlah arif, Tuan 
Speaker. Walau bagaimanapun, Sul­ 
tan Perak telah memberitahu secara 
terbuka bahawa Baginda Sultan 
mahukan sebidang tanah kepun­ 
yaan Negeri Pulau Pinang itu. 
Sudah pasti Sultan Perak mendesak 
kesemua 21 orang Ahli-Ahli Dewan 
Rakyat Negeri Perak supaya ber­ 
tindak mengambil tanah tersebut. 

Sultan Perak menyatakan secara 
terbuka: 

"Beta telah mengeluarkan ara­ 
han kepada Ahli-Ahli Dewan 
Rakyat dan terpulanglah kepa- 

da mereka termasuk Menteri­ 
Menteri membincangkan perka­ 
ra itu di Parlimen. Biarlah me­ 
reka mengendalikan tugas mere­ 
ka. Kami akan perhati dahulu 
bagaimana mereka berucap di 
Parlimen." 

Dalam arahan bertulisnya, Tuan 
Speaker, Sultan Perak telah meme­ 
rintahkan semua Ahli-Ahli Dewan 
Rakyat di Perak supaya membang­ 
kitkan persoalan kawasan sempadan 
Perak/Seberang Perai/Pulau Pinang 
dan bahawa sempadan di antara 

boleh. Apa yang dibuat oleh 
D.Y.M.M. Sultan Perak dalam per­ 
kara ini boleh dibawa? N ama sahaja 
tidak boleh? 

Tuan Speaker: Di sini sudah 
terang. Dalam p~raturan 46(xvi) 
sudah terang dan jelas. 

Ahli Kawasan Bukit Glugor 
(Encik Karpal Singh): Tuan Spea­ 
ker, peraturan itu ialah mengenai 
tingkah laku (conduct of character) 
D.Y .M.M. Sultan, tetapi perkara 
yang saya bangkitkan ini bukan di 
atas tingkah laku. Ini adalah satu 
tuntutan yang dibuat oleh Sultan 
Perak atas tanah Negeri Pulau 
Pinang, bukan tingkah laku atau 
conduct. 

Tuan Speaker: Saya ingat tidak 
payahlah. Kita patut memberi ke­ 
hormatan kepada Baginda. 

Ahli Kawasan Bukit Glugor 
(Encik Karpal Singh): Kami meng­ 
hormati Sultan Perak, tetapi Sultan 
Perak tidak menghormati Negeri 
Pulau Pinang. Oleh kerana apa 
yang terjadi dalam sejarah, tidak 
ada apa-apa tuntutan bagi Sultan 
Perak terhadap Pulau Pinang. 

Tuan Speaker, perkara ini sudah 
timbul dalam suratkhabar pada bu­ 
lan Ogos. Ramai orang dalam negeri 
dan negara ini sudah tahu apa 
pendirian Sultan Perak atas perkara 
ini dan tentu kami mempunyai satu 
tugas untuk membawa pemikiran 
kami dalam perkara ini. Jikalau 
kami tidak boleh bercakap apa-apa 
di atas perkara ini, boleh jadi apa 
yang Sultan Perak bercakap itu 
adalah benar; boleh jadi kita kena 
serah balik tanah yang dituntut 
oleh Sultan Perak oleh kerana kami 

tidak memberi penjelasan atas apa­ 
apa yang dibangkitkan oleh Sultan 
Perak. This is not a matter of con­ 
duct of character. 

Ketua Menteri: Tuan Speaker, 
mengikut peraturan. 

Tuan Speaker: Kita ikut peratu­ 
ran. 

Ahli Kawasan Bukit Glugor 
(Encik Karp al Singh): Tuan Spea­ 
ker, bolehkah saya dapat penjelasan 
apa yang terkandung dalam Peratu­ 
ran yang disebutkan oleh Y.A.B. 
Ketua Menteri 46 (xv) dan (xvi)? 

Ketua Menteri: Tuan Speaker, 
saya bukan hendak gagalkan ucapan 
Ahli Yang Berhormat dari Kawasan 
Bukit Glugor, tapi tadi saya telah 
membaca Peraturan 46(xv) dan 
(xvi) dan sekarang saya teruskan 
membaca Peraturan 46(xvii):- 

"Adalah salah pada peraturan 
jikalau digunakan­ 

(a) perkataan-perkataan yang 
menderhaka; 

(b) perkataan-perkataan yang 
menghasut supaya membe­ 
rontak; 

(c) perkataan-perkataan yang 
harus akan menimbulkan 
niat jahat dan perasaan 
bermusuh-musuh di antara 
kaum-kaum yang berasingan 

•· di negara Persekutuan." 

Saya berharap Yang Berhormat 
akan membacanya dengan baik 
dan teliti. ' 

Ketua Menteri: Ini Dewan Un­ 
dangan Negeri dan bukan satu tern­ 
pat yang saya hendak terima se­ 
orang lawyer di sini. Kalau beliau 
lawyer pun, itu di luar, dan itu lain 
fasal. Jikalau beliau melanggar pera­ 
turan di dalam Dewan ini, saya 
mesti bangkitkan. 

Ahli Kawasan Bukit Glugor 
(Encik Karpal Singh): Apa yang 
saya langgar? Mana saya langgar 
peraturan? Saya mahu tahu. 

Ketua Menteri: Peraturan 46. 

Tuan Speaker: Sila duduk. 

Ahli Kawasan Bukit Glugor 
(Encik Karpal Singh): Mana ada 
langgar dengan peraturan itu? Oleh 
kerana Y .A.B. Ketua Menteri takut 
perkara ini sudah timbul dan kena 
bagi satu jawapan, beliau tidak 
mahu bagi peluang kepada saya 
untuk memberi penjelasan. Itu 
maknanya di sini. 

Ketua Menteri: Tuan Speaker, 
Peraturan 46(xvii) (c): 

"perkataan-perkataan yang ha­ 
rus akan menimbulkan niat ja­ 
hat dan perasaan bermusuh­ 
musuh di antara kaum-kaum 
yang berasingan di negara Per­ 
sekutuan." 

Tuan Speaker, penduduk-pen­ 
duduk N egeri Perak (gang- 
guan). 

Ahli Kawasan Bukit Glugor 
(Encik Karpal Singh): Di mana 
yang saya langgar? Di mana? 

Tuan Speaker: Sila duduk. 

Ahli Kawasan Bukit Glugor 
(Encik Karpal Singh): Jangan me­ 
ngelirukan Dewan ini. 

Ketua Menteri: Saya tidak 
mengelirukan Dewan ini. 

Ahli Kawasan Bukit Glugor 
(Encik Karp al Singh): Bila pun 
keliru. 

Tuan Speaker: Sila duduk. 

Ketua Menteri: Tuan Speaker, 
inilah saya kata Yang Berhormat 
Ahli Kawasan Bukit Glugor telah 
melanggar peraturan. 

Tuan Speaker: Saya sudah 
ambil keputusan berkenaan dengan 
perkara ini. 

Ahli Kawasan Bukit Glugor 
(Encik Karpal Singh): Tuan Spea­ 
ker, jikalau nama tidak boleh di­ 
sebut, apa yang ditimbulkan oleh 
Sultan Perak itu boleh disebut? 

Tuan Speaker: Tidak dibenar­ 
kan. 

Ahli Kawasan Bukit Glugor 
CEncik Karpal Singh): Semua tidak 
dibenarkan. Apa yang dibenarkan? 

Tuan Speaker, saya telah mem­ 
beri notis untuk mengemukakan 
satu usul di Dewan yang mulia ini 
pada sidang ini bagi menolak tun­ 
tutan Sultan Perak, namun usul 
itu ditolak oleh Yang Berhormat 
Tuan Speaker dengan memberi 

Y .A.B. Ketua Menteri pada 20hb. 
Ogos tahun ini, bahawa Yang Ber­ 
hormat Ahli Kawasan Sungai Acheh 
mempunyai pendapatnya sendiri. 
Di sini seorang Ahli Dewan Undang­ 
an N egeri Pulau Pinang dilaporkan 
.. . . . . . . . . . . .  (gangguan). 

Ahli Kawasan Bukit Tengah 
(Encik Liang Thau Sang): Datuk 
Speaker, peraturan, Rules of De­ 
bate 46(xiii) dengan izin:­ 

" A Member must not 

(a) impute improper motives 
to any other Member; 

(b) make a personal charge 
against any other Member; 

( c) use offensive expressions; 
(d) indulge in personalities." 

Ahli Kawasan Bukit Glugor 
(Encik Karpal Singh): Tuan Spea­ 
ker, ini bukan improper motive. Ini 
apa yang dicakapkan oleh Yang 
Berhormat yang tidak dinafikan 
sampai hari ini. Oleh kerana itu 
bolehkah saya teruskan? 

Tuan Speaker: Ahli Yang Ber­ 
hormat dari Kawasan Sungai Acheh 
pun ada tulis satu surat buat pen­ 
jelasan. 

Ahli Kawasan Bukit Glugor 
(Encik Karp al Singh): Mana surat 
itu? Orang ramai tidak ada lihat 
surat itu sampai hari ini. Apakah 
yang terkandung dalam surat itu? 
Boleh saya tahu sekarang? 

Ahli Kawasan Sungai Acheh 
(Tuan Haji Ahmad Bin Saleh): 
Yang Berhormat Datuk Speaker, 
penjelasan: Ahli Yang Berhormat 
dari Kawasan Bukit Glugor, kelma­ 
rin Y.B . Datuk Speaker telahpun 
membaca surat itu. Dalam kenya­ 
taan saya pada 22hb. saya telah 
membuat satu kenyataan terbuka 
di hadapan satu majlis. Barangkali 

Yang Berhormat hanya membaca 
suratkhabar "THE STAR" dan 
tidak menatapi surat-surat khabar 
yang lain. Jadi kenyataan saya ada­ 
lah jelas, tidak perlu dibangkit 
lagi . 

Ahli Kawasan Bukit Glugor 
(Encik Karp al Singh): Malu atas 
apa yang ditimbulkan. 

Ahli Kawasan Sungai Acheh 
(Tuan Haji Ahmad Bin Saleh): 
Tak malu, saya tak malu. 

Ahli Kawasan Bukit Glugor 
(Encik Karpal Singh) : Jikalau tidak 
berpuas hati di Pulau Pinang, pergi 
ke Perak. Tidak payah duduk di 
dalam Dewan ini. 

Ahli Kawasan Sungai Acheh 
(Tuan Haji Ahmad Bin Saleh): 
Yang Berhormat Tuan Speaker, 
serupa juga, kalau Yang Berhormat 
juga tidak puas hati dia boleh pergi 
ke tempat lain. Dari Negeri Kedah 
datang ke Pulau Pinang. 

Ahli Kawasan Bukit Glugor 
(Encik Karp al Singh): Say a puas 
hati. Yang Berhormat jadi satu 
pengkhianat. 

Ahli Kawasan Bertam (Datuk 
Abdul Rahman Bin Haji Abbas): 
Datuk Speaker, tarik balik per­ 
kataan "khianat". 

Ahli Kawasan Bukit Glugor 
(Encik Karpal Singh): You sit 
down and don't just come in like 
that. 

Bolehkah saya teruskan, Tuan 
Speaker? 

Tuan Speaker: Tarik balik per­ 
kataan "khianat". 

Ahli Kawasan Bukit Glugor 
(Encik Karp al Singh): Tidak ada 
masa untuk tuntutan seperti itu. 

intimidation kepada Negeri Pulau 
Pinang, tetapi disambut dengan 
permaidani merah. 

Ahli Kawasan Tasek Glugor 
(Encik Md. Noor Bin Ahmad): 
Tuan Speaker, Peraturan Majlis 
Mesyuarat, bahagian peraturan per­ 
bahasan. Sebelum saya bagi kete­ 
rangan mengenai peraturan per­ 
bahasan, saya ingin bertanya ke­ 
pada Datuk Speaker: Sekarang ini 
kita berada di dalam perbahasan 
belanjawan atau perbahasan ucapan 
dasar? 

Ahli Kawasan Bukit Glugor 
(Encik Karpal Singh): Ucapan dasar. 

Ahli Kawasan Tasek Glugor 
(Encik Md. Noor Bin Ahmad): 
Ucapan Belanjawan, bukan dasar. 
Ini kita patut ingat. Saya suka baca 
di bawah peraturan perbahasan per­ 
kara 46(vi). 

"Tiap-tiap Ahli hendaklah meng­ 
hadkan buah fikirannya itu ke­ 
pada perkara yang ditimbang­ 
kan sahaja " 

Sekarang ini ialah ucapan Belanja­ 
wan, dan 

" jika sekiranya lebih dari­ 
pada satu perkara telah dica­ 
dangkan iaitu seperti yang di­ 
buat dengan pindaan, maka per­ 
bahasan itu mestilah ada kena­ 
mengena dengan perkara yang 
terakhir sekali dicadangkan se­ 
hingga ianya selesai diuruskan ". 

Sekarang ini kita dalam perba­ 
hasan Belanjawan, bukan ucapan 
dasar. Jadi tidak boleh diteruskan, 
Datuk Speaker. 

Tuan Speaker: Kita pun ingat 
sudah cukup. 

Ahli Kawasan Bukit Glugor 
(Encik Karp al Singh): Bukan ada 
ingat cukup, Tuan Speaker. Jikalau 
polisi, saya ada hak. Ini bukan per­ 
kara untuk bagi Tuan Speaker 
puashati tetapi perkara untuk orang 
ramai serta penduduk dalam Negeri 
Pulau Pinang ini. 

Tuan Speaker: Sekarang ini 
ucapan di atas Belanjawan. 

Ahli Kawasan Bukit Glugor 
(Encik Karpal Singh): Tuan Spea­ 
ker, saya berharap Memorandum 
Persafahaman mengandungi syarat­ 
syarat yang berpatutan kepada kita. 
Persetujuan harus mencerminkan 
syarat-syarat yang boleh diterima 
oleh rakyat kita. Yang Amat Ber­ 
hormat Ketua Menteri patut men­ 
jelaskan kepada Dewan yang mulia 
ini apakah syarat-syarat yang ber­ 
bangkit di dalam persetujuan itu. 
Tuan Speaker, Dewan ini berhak 
mendapat tahu. Dewan inilah yang 
akhirnya meluluskan syarat-syarat 
itu. Yang Amat Berhormat Ketua 
Menteri tidak patut diperkecilkan 
dengan ancaman-ancaman dan ugu­ 
tan-ugutan. Yang Amat Berhormat 
Ketua Menteri nampaknya takut 
kepada Sultan Perak dan Menteri 
Besar Kedah. Yang Amat Berhor­ 
mat Ketua Menteri tidak sepatut­ 
nya berserah dengan baiknya. Be­ 
liau sudah jadi tua sangat bagi me­ 
megang jawatannya sekarang. 

Terima kasih. 

Ahli Kawasan Pengkalan Kota 
(Encik Teoh Teik Huat): Tuan 
Speaker, saya bangun untuk meng­ 
ambil bahagian dalam perbahasan 
Rang Undang-Undang Belanjawan 
tahun 1983 .  

Tuan Speaker, tahun demi ta­ 
hun kita telah dikemukakan dengan 
belanjawan yang kerugian dan pada 
tahun ini ianya serupa dengan ta- 

yang mana sepatutnya telah disele­ 
saikan pada penghujung tahun 
1978 tetapi Perbadanan Pembangu­ 
nan Pulau Pinang tidak berbuat 
demikian. Oleh kerana kelewatan 
pembayaran pinjaman tersebut 
untuk projek KOMT AR sahaja, 
Perbadanan Pembangunan Pulau 
Pinang terpaksa membayar 
$2,510,370.00 sebagai bayaran 
denda dan faedah pada penghujung 
tahun 1981. Adalah amat jelas 
bahawa kedudukan kewangan Per­ 
badanan Pembangunan Pulau Pi­ 
nang adalah di dalam keadaan yang 
genting (critical). Jika ianya tidak 
diperbaikki, Kerajaan Negeri selaku 
penjamin kepada pinjaman tersebut 
juga akan terlibat dan bertanggung­ 
jawab ke atasnya di mana ianya 
merumitkan. 

Sebanyak $43,986,680.00 dari 
jumlah Anggaran Hasil untuk tahun 
1983 akan digunakan untuk beka­ 
lan perbelanjaan yang mana sejum­ 
lah $27 ,928.960.00 atau 63.5% di­ 
belanjakan untuk pembayaran gaji 
dan elaun untuk beberapa jabatan 
dan jumlah ini sudah semestinya 
bertambah tiap-tiap tahun melain­ 
kan satu perancangan dibuat untuk 
menambahkan hasil pendapatan ne­ 
geri kerana satu hari nanti kita akan 
terpaksa meminjam lebih wang 
untuk bayaran gaji kakitangan kita. 
Cara dan perancangan untuk me­ 
nambah hasil negeri bukanlah ber­ 
makna mencari jalan keluar yang 
senang dengan menaikan bayaran­ 
bayaran perkhidmatan untuk orang 
ramai kerana perkara ini telah 
berbangkit di tahun lalu tetapi 
menggunakan dari apa yang dikata­ 
kan hubungan baik (close rapport) 
antara Kerajaan Negeri dan Kera­ 
jaan Pusat sebagaimana yang di­ 
dakwa oleh Yang Amat Berhormat 
Ketua Menteri untuk mendapatkan 
lebih peruntukan kewangan dari 
Kerajaan Pusat. Adalah amat nyata 
dari peruntukan oleh Kerajaan 

Pusat kepada Pulau Pinang se­ 
banyak $1,236.02 juta di· bawah 
Rancangan Malaysia Keempat yang 
mana amat jauh berbeza dari ke­ 
banyakan negeri, melainkan N egeri 
Perlis, Melaka dan N egeri Sembilan 
yang menunjukkan sama ada Kera­ 
jaan Negeri Pulau Pinang gagal 
menyakinkan Kerajaan Pusat untuk 
peruntukan yang lebih atau Kera­ 
jaan Pusat sengaja melakukan pene­ 
kanan terhadap Kerajaan N egeri 
Pulau Pinang kerana N egeri Pulau 
Pinang adalah sebuah negeri yang 
tidak dikuasai oleh UMNO. 

Tuan Speaker, kita sepatutnya 
tidak mengalami kerugian belanja­ 
wan setiap tahun kalau Kerajaan 
Negeri mengetatkan pentadbiran 
perbelanjaan dan pengutipan hasil. 
Dari Laporan Juruodit tahun 1978 
dan 1979 ke atas Pulau Pinang, 
adalah amat jelas menunjukkan ada­ 
nya banyak kekurangan dalam Ke­ 
rajaan N egeri untuk pengendalian 
perbelanjaan dan pengutipan cukai, 
yang mana mesti diperbaiki secepat 
mungkin. Satu kelemahan yang je­ 
las ialah wang tunggakan yang 
sepatutnya dikutip oleh lima Peja­ 
batDaerah berjumlah $5,271 ,691.00 
di akhir tahun 1981 dan akan ber­ 
tambah sampai $8 juta akhir tahun 
ini mengikut Laporan Belanjawan 
Yang Amat Berhormat Ketua Men­ 
teri. Melainkan satu ketetapan di­ 
ambil untuk mendapatkan wang 
tunggakan tersebut, ia akan menjadi 
satu kerugian besar kepada Kera­ 
jaan Negeri. Ini hanya satu contoh 
dan banyak lagi di mana wang 
tunggakan negeri tidak dikutip yang 
mana berjumlah berjuta-juta ringgit. 

Di dalam Laporan Juruodit 
tahun 1979 ke atas Pulau Pinang, 
Ketua Juruodit menitikberatkan 
kerugian hasil oleh kerana kecuaian 
pihak berkuasa berkenaan, misalnya 
satu kes di mana seorang doktor 
tinggal di rumah Kerajaan tanpa 

itu, tidak disebut Majlis Perbanda­ 
ran. 

Ahli Kawasan Pengkalan Kota 
(Encik Teoh Teik Huat): Tuan 
Speaker, apa yang saya hendak 
cakapkan ialah berkenaan satu per­ 
kara yang sangat serius dalam pen­ 
tadbiran Negeri Pulau Pinang. 

Tuan Speaker: Betul, tapi tidak 
bersangkut dalam Rang Undang­ 
Undang itu. 

Ahli Kawasan Pengkalan Kota 
(Encik Teoh Teik Huat): Apa yang 
saya hendak cakapkan ialah masa­ 
lah beratus-ratus penjaja yang selalu 
dipindah-pindahkan dan ditinggal 
tergantung lebih daripada 2 tahun 

. 8 bulan. Ini satu perkara yang 
serius yang patut dibincangkan di 
dalam Dewan ini. Saya hendak 
meminta Kerajaan Negeri supaya 
menggunakan kuasanya atas Akta 
(Local Government Act 1976). The 
Government should use its powers 
to direct the Municipal Council to 
solve this problem of itinerant 
hawkers. 

Tuan Speaker, boleh saya terus­ 
kan? 

Apa yang kita dapati dari lapo­ 
ran akhbar ialah kenyataan-kenya­ 
taan dari Ahli Majlis Perbandaran 
tentang masalah pemindahan pen­ 
jaja-penjaja akan diselesaikan dan 
penjaja tersebut akan diletakkan di 
satu kawasan di mana pihak Majlis 
Perbandaran akan membina satu 
kompleks untuk menempatkan pen­ 
jaja-penjaja tersebut. Orang ramai 
tidak mahu mendengar janji-janji 
"boleh" dan "akan dibuat" tetapi 
satu langkah dan ketetapan diambil 
untuk menyelesaikan masalah ter­ 
sebut. 

Adakah Pihak Berkuasa Negeri 
sedar bahawa ada berlaku perteng­ 
karan dan pergaduhan di antara 

penjaja-penjaja yang mempunyai 
lot untuk berniaga dan mereka yang 
tidak mempunyai lot untuk bernia­ 
ga? Saya ingin mengingatkan Ahli 
Majlis Perbandaran, mereka akan 
bertanggungjawab di atas segala 
kejadian yang berlaku oleh kerana 
masalah tersebut adalah disebabkan 
oleh mereka. 

Ahli Kawasan Pengkalan Kota 
(Encik Teoh Teik Huat): 

Apa yang saya hendak cakap­ 
kan ialah masalah beratus-ratus pen­ 
jaja yang selalu dipindah-pindahkan 
dan ditinggal tergantung lebih dari­ 
pada 2 tahun 8 bulan. Ini satu per­ 
kara yang serius yang patut dibin­ 
cangkan di dalam Dewan ini. Saya 
hendak meminta Kerajaan Negeri 
supaya menggunakan kuasanya atas 
Akta (Local Government Act 1976). 
The Government should use its 
powers to direct the Municipal 
Coucil to solve this problem of 
itinerant hawkers. 

Tuan Speaker, boleh saya terus­ 
kan? 

Apa yang kita dapati dari lapo­ 
ran akhbar ialah kenyataan-kenya­ 
taan dari Ahli Majlis Perbandaran 
tentang masalah pemindahan penja­ 
ja-penjaja akan diselesaikan dan 
penjaja tersebut akan diletakkan di 
satu kawasan di mana pihak Majlis 
Perbandaran akan membina satu 
kompleks untuk menempatkan pen­ 
jaja-penjaja tersebut. Orang ramai 
tidak mahu mendengar janji-janji 
"boleh" dan "akan dibuat" tetapi 
satu lagkah dan ketetapan diambil 
ntuk menyelesaikan masalah ter­ 
ebut. 

Adakah Pihak Berkuasa N egeri 
sedar bahawa ada berlaku perteng­ 
karan dan pergaduhan di antara 
penjaja-penjaja yang mempunyai lot 
untuk berniaga dan mereka yang 
tidak mempunyai lot untuk ber­ 
niaga? Saya ingin mengingatkan 
Ahli Majlis Perbandaran, mereka 

tahun, kerajaan sepatutnya meng­ 
kaji balik projek tersebut. 

Dalam ertikata sebenarnya, ke­ 
rajaan mestilah berbelanja secara 
bijak semasa kemelesetan ekonomi 
ini untuk mengurangkan kerumitan 
masa ini. 

Tuan Speaker: Ahli-Ahli Yang 
Berhormat, Dewan ini ditangguh­ 
kan selama 15 minit. 

Dewan ditangguhkanpadajam 1 1 .00  
pagi. 

Dewan bersidang semula pada jam 
11.30 pagi. 

Ahli Kawasan Machang Bubuk 
(Encik Lim Heng Tee): Y.B. Datuk 
Speaker, saya minta keizinan untuk 
mengambil bahagian dalam perba­ 
hasan Rang Undang-Undang Angga­ 
ran Beianjawan bagi tahun 1983. 

Tuan Speaker, jika kita ban­ 
dingkan kedua-dua Anggaran Belan­ 
jawan bagi tahun 1982 dan bagi 
tahun 1988, kita akan dapat tahu 
bahawa kenaikan yang sebenarnya 
dalam hasil cukai dan hasil bukan 
cukai adalah berjumlah 
$4,829 .000.00 iaitu lebih-kurang 
12% dari $39,401,000.00 pada ta­ 
hun 1982 ke $44,231,000.00 pada 
tahun 1983 . Di samping itu ke­ 
turunan yang sebenarnya dalam 
belanjawan mengurus ( operating 
expenditure) tan pa mengira per­ 
belanjaan tanggungan ( charge ex­ 
penditure) adalah berjumlah 
$3,849,000.00 (lebih-kurang 8% 
dari $47,835,000.00 pada tahun 
1982), ke $43,986,000.00 pada 
tahun 1983. 

Tuan Speaker, ilmu kira-kira 
(arithmetic) tersebut di atas telah 
menunjukkan satu kenyataan ba­ 
hawa pada masa kemelesetan eko­ 
nomi sedunia Kerajaan Negeri kita 

telah sanggup untuk mencapai 
pertumbuhan biasa (normal growth) 
dalam hasilnya iaitu lebih-kurang 
12% dan di samping itu mengurang­ 
kan jumlah belanjawan mengurus­ 
nya ( operating expenditure) ham­ 
pir 8%. Ini telah menunjukkan satu 
cara yang paling cekap di mana hal 
kewangan negeri telah diuruskan, 
khasnya pengawalan keras dalam 
perbelanjaan. Sebenarnya, Datuk 
Speaker, akibat dari pengawalan 
khas dalam perbelanjaan, Kerajaan 
Negeri telah berjaya untuk me­ 
ngurangkan defisitnya hingga $1 
juta sahaja dari kekurangan asal 
yang berjumlah $8.5 juta. Saya 
ingin mengambil kesempatan ini 
untuk mengucapkan tahniah ke­ 
pada Kerajaan Negeri dan jabatan­ 
jabatan berkenaan atas usaha ter­ 
puji mereka dalam pencapaian ini. 

Datuk Speaker, say a ingin juga 
memperingatkan bahawa apabila 
usaha dibuat untuk mengurangkan 
semua perbelanjaan yang tidak 
perlu, penurunan dalam belanja 
mengurus tidak patut dibuat sam­ 
bil merugikan kecekapan. We 
should not cut down expenditure 
at the expense of efficiency. Me­ 
mang terkemuka bahawa banyak 
kelambatan berlaku dalam ber­ 
bagai jabatan Kerajaan dan biasa­ 
nya alasan yang diberi tidak lain 
daripada kekurangan kakitangan 
atau shortage of manpower. Secara 
umum ini adalah benar dan Kera­ 
jaan khasnya Kerajaan Pusat patut­ 
lah meneliti perkara ini. 

Walau bagaimanapun, beberapa 
lama dahulu kita telah mendengar 
banyak tentang "Operasi Isi Penuh" 
dan saya percaya ini telah di­ 
laksanakan dengan kejayaan. Jika 
demikian, mengapa kita masih 
selalu menemui masalah kekurang­ 
an kakitangan yang serious ini? Apa 
yang telah terjadi kepada, beribu­ 
ribu kakitangan baru ini yang mana 

kesemua kelemahan-kelemahan ini 
dalam jenteranya dengan perasaan 
segera. 

Datuk Speaker, dengan ini saya 
mohon menyokong Rang Undang­ 
Undang ini. Terima kasih. 

Ahli Kawasan Bagan Ajam 
(Tuan Haji Yusof Bin Salleh): Da­ 
tuk Speaker, saya mengambil baha­ 
gian dalam perbahasan belanjawan 
1983 ini. 

Anggaran Belanjawan 1983 yang 
telah dibentangkan ini adalah, pada 
pendapat saya, satu rangka belan­ 
jawan yang sangat baik dan sesuai 
dengan keadaan masa, terutama 
sekali ialah ten tang pengurangkan 
Belanjawan Pengurusan sebanyak 
$1,149,060.00 dengan jaminan 
tanpa penjejasan terhadap urusan 
pentadbiran Kerajaan. 

Seterusnya, Datuk Speaker, di 
dalam Anggaran Belanjawan ini 
juga, Y .A.B. Ketua Menteri tidak 
ketinggalan menyebut tentang ke­ 
sedaran-kesedaran Kerajaan bagi 
membelanjakan wang dengan be­ 
gitu cermat. Ini juga adalah satu 
sikap yang patut disanjung oleh 
semua golongan. 

Keduanya, satu sikap jujur 
Kerajaan membantangkan dalam 
Anggaran Belanjawan ini tentang 
kegagalan Kerajaan dalam bidang 
kutipan cukai tanah dan berazam 
untuk membaikinya pada masa­ 
masa yang akan datang. 

Belanjawan 1983 juga yang 
saya anggap begitu baik ada meng­ 
ambil kira tentang penanggungan 
golongan rakyat yang berpendapa­ 
tan rendah, iaitu tentang mengekal­ 
kan pengurangan cukai tanah se­ 
banyak 5%. Begitu juga terhadap 
beberapa peruntukan-peruntukan 
yang ditentukan iaitu sebanyak 
$130,000 .00 untuk Biasiswa Kecil 

dan $100,000 .00 untuk Biasiswa 
Negeri. Walaupun dalam keadaan 
kemelesetan ekonomi, pihak Kera­ 
jaan berjaya menyediakan kepen­ 
tingan-kepentingan yang diperlukan 
oleh rakyat di negeri ini. 

Atas beberapa alasan-alasan 
yang telah saya sebutkan itu telah 
dengan jelasnya membuktikan ke­ 
pada kita semua tentang sikap 
cekap, bersih dan amanah. Kerajaan 
Negeri di tahun 1983 ini. Tidak ada 
sebab lagi bagi kita semua meragui 
tentang Belanjawan 1983 yang te­ 
lah dibentangkan di dalam Dewan 
yang mulia ini. 

Y.B. Datuk Speaker, apa yang 
mendukacitakan kita dalam Dewan 
yang mulia ini ialah tentang sikap 
wakil-wakil rakyat Parti Pembang­ 
kang khasnya Parti DAP yang 
begitu boleh dianggap dengan jelas 
tidak tahu memilih di antara kaca 
dengan intan, sehingga sanggup 
menghabiskan masa yang begitu 
berharga itu untuk kita sama-sama 
membincangkan masalah belanja­ 
wan bagi tahun 1983 yang begitu 
mustahak demi untuk kepentingan 
rakyat negeri ini. Sebaliknya Yang 
Berhormat-Yang Berhormat itu le­ 
bih suka menimbulkan isu-isu poli­ 
tik yang boleh dianggap tidak ada 
kaitannya dengan tajuk perbahasan 
kita pada pagi ini. Ini satu keadaan 
yang amat merugikan kita dan kita 
harap pihak-pihak yang berkenaan 
tidak akan mengulangi lagi sikap­ 
sikap sedemikian. Marilah sama­ 
sama kita bekerjasama untuk me­ 
lihat satu keadaan pentadbiran 
negeri ini lebih cekap dan sem­ 
purna. 

Pihak-pihak berkenaan lebih 
suka menimbulkan isu-isu politik 
yang dianggap tidak ada kaitan 
dengan tajuk perbahasan kita pada 
pagi ini bahkan sebaliknya sanggup 
pula menyentuh tentang kedudu­ 

tahunan boleh dikeluarkan pada 
setiap tuan tanah semacam dalam 
sistem kutipan hasil pintu (house 
assessment). Ini akan menjaminkan 
bahawa keadaan semacam sekarang 
yang mana kutipan tunggakan­ 
tunggakan telah dibiarkan selama 
beberapa tahun dan oleh sebab itu 
tunggakan-tunggakan telah dikum­ 
pulkan. Datuk Speaker, say a anggap 
sistem notis tahunan ini akan men­ 
jadi satu perkhidmatan dari Kera­ 
jaan atau dari pentadbiran Kerajaan 
kepada rakyat kita. 

Dalam usaha Kerajaan untuk 
menjamin satu pentadbiran yang 
cekap, sama asa satu aspek yang 
tidak begitu memuaskan, ialah 
berkenaan kawalan atas langkah­ 
langkah keselamatan yang diambil 
dalam projek-projek mengorek jalan 
di seluruh N egeri Pulau Pinang 
sekarang atas sebab projek-projek 
pembangunan. Kerja-kerja mengo­ 
rek jalan adalah kejadian biasa 
atau kejadian harian, misalnya di­ 
kawasan Butterworth sekarang da­ 
lam beberapa tahun yang lepas 
projek-projek besar telekom dan 
sewerage telah mengakibatkan ada­ 
nya lubang-lubang besar di atas 
jalan-jalan raya. Oleh sebab ke­ 
kurangan langkah-langkah kesela­ 
matan, banyak kemalangan terma­ 
suk kematian telah berlaku. 

Kerja-kerja mengorek jalan sela­ 
lu melibatkan beberapa pejabat 
Kerajaan. Sebagai contoh, Datuk 
Speaker, kalau projek telekom, 
barangkali Pejabat Telekom hanya 
bertanggungjawab atas penyelesaian 
projek itu mengikut jadual dan ke­ 
perluan teknikal (technical require­ 
ments). Jabatan Kerja Raya hanya 
menjamin bahawa selepas kerja 
itu tamat, jalan yang berkenaan 
dapat dibaiki semula, tetapi jabatan 
manakah yang akan bertanggung­ 
jawab untuk menjamin bahawa 
langkah-langkah keselamatan akan 

diambil dengan sewajarnya. Selalu­ 
nya tanggungjawab ini terpulang 
balik kepada kontraktor · swasta 
yang berkenaan sendiri dan beliau 
hanya mengambil langkah-langkah 
mengikut suka sendiri atau dengan 
izin Datuk Speaker, dalam bahasa 
Inggeris "according to his whims 
and fancies". Jadi biasanya lang­ 
kah-langkah yang diambil tidak 
mencukupi. Di sini saya menyeru 
jabatan-jabatan yang berkenaan 
untuk mengawalkan situasi ini 

dengan lebih teliti supaya dapat 
kita mencerminkan satu pentad­ 
biran yang cekap. Dan akhirnya, 
saya lagi sekali menyokong Rang 
Undang-Undang yang telah diben­ 
tangkan. Sekianlah, terima kasih. 

Ahli Kawasan Tasek Gelugor 
(Encik Md. Noor Bin Ahmad): 
Datuk Speaker, saya bangun untuk 
berucap dan memberi hujah-hujah 
saya atas sifat saya sebagai penyo­ 
kong yang saya bangkitkan kelma­ 
rin. 

Datuk Speaker, sebelum saya 
menyentuh beberapa perkara yang 
berkaitan dengan ucapan belanja­ 
wan ini, ingin juga saya mengambil 
bahagian untuk memberi sedikit 
hujah-hujah dan pendapat-pendapat 
saya berhubung dengan ucapan 
yang telah dicakapkan oleh Y.B. 
Ahli Kawasan Bukit Glugor. 

Datuk Speaker, saya min ta maaf 
kerana tidak dapat mengikuti uca­ 
pan Ahli Kawasan Bukit Glugor 
pada peringkat awal pagi tadi kera­ 
na saya terlewat sedikit datang ke 
Dewan ini; tetapi sepanjang yang 
saya dapat dengar, apa yang telah 
Ahli Kawasan Bukit Glugor ucap­ 
kan pada masa saya masuk dalam 
Dewan ini, saya nampak beliau 
rasa sangat takut berhubung de­ 
ngan kedaulatan Negeri Pulau Pi­ 
nang dari segi Negeri Perak atau 
Negeri Kedah yang menuntut atas 

baik dan simpati kepada rakyat di 
negeri kita ini berhubung dengan 
masalah-masalah kenaikan harga­ 
harga barang. Dan dalam soal ini, 
walaupun pihak Kerajaan meng­ 
hadapi kekurangan wang yang agak 
banyak, banyak wang kita kurang­ 
kan itu kita bandingkan dengan 
negeri-negeri yang lain selain dari 
Pulau Pinang kita nampak dalam 
akhbar kelmarin yang mana Negeri 
Kedah sendiri telah kekurangan 
wang dalam belanjawan bagi tahun 
hadapan lebih daripada $50 juta 
dan juga di Perak, di Kelantan dan 
juga di Trengganu, semuanya meng­ 
hadapi kekurangan wang dalam 
belanjawan untuk tahun hadapan. 
Dan tidak pula ketinggalan Negeri 
Pulau Pinang juga menghadapi 
kekurangan wang. Jadi kekurangan 
wang yang kita hadapi ini bukan 
sahaja berlaku di negeri kita, bah­ 
kan keseluruhannya negeri-negeri 
di Malaysia kita ini. Walaupun kita 
menghadapi kekurangan wang, per­ 
kara yang sangat menarik perhatian 
saya ialah mengenai tidak adanya 
kenaikan cukai tanah yang akan 
dipikulkan kepada rakyat kita, se­ 
dangkan Kerajaan kita menghadapi 
kekurangan tunggakan cukai tanah 
yang sekarang ini saya dif ahamkan 
hampir $8 juta lebih mengikut 
jawapan kepada soalan yang dibang­ 
kitkan kelmarin oleh Ahli dari 
Kawasan Bagan Dalam yang mana 
tindakan-tindakan tegas akan di­ 
ambil oleh Kerajaan Negeri kita 
pada tahun hadapan. Berhubung 
dengan tunggakan cukai tanah yang 
dan akan dipungut oleh Kerajaan 
Negeri kita. 

Apa yang saya hendak katakan 
di dalam mesyuarat kita yang mulia 
ini ialah tindakan tegas yang dist­ 
butkan dalam ucapan oleh Y.A.B. 
Ketua Menteri pada masa pemben­ 
tangan Rang Undang-Undang ini 
kelmarin hendaklah dijalankan de­ 
ngan sungguh-sungguh tegas supaya 

tunggakan bayaran cukai yang ma­ 
sih terhutang oleh orang-orang kaya 
di N egeri Pulau Pinang kita ini akan 
dapat kita terima dan dapat kita 

· sum bangkan balik semua wang 
tunggakan cukai itu kepada projek­ 
projek pembangunan di negeri kita 
sendiri. Tindakan tegas oleh Majlis 
Mesyuarat Kerajaan yang berkenaan 
iaitu Ahli Kawasan Bagan Dalam, 
dan jabatannya hendaklah dijalan­ 
kan bukan sebagai satu kata-kata 
amalan sahaja. Kata-kata itu mesti­ 
lah kita kotakan. Saya fikir apabila 
kita tegas dalam soal ini, rakan kita 
di sebelah depan kita ini akan turut 
sama menyokong kerana beliau 
sendiri telah berucap kelmarin de­ 
ngan mengatakan bahawa tungga­ 
kan bayaran cukai itu terlalu ba­ 
nyak dan mesti Kerajaan ambil 
tindakan tegas. Jadi saya percaya 
apabila tindakan tegas itu dapat 
kita lakukan, rakan-rakan kita yang 
dua orang di sebelah sana akan 
menyokong kita dan ini akan me­ 
nampakkan kita bahawa ada se­ 
tengah-setengah tempat di dalam 
susunan pentadbiran Kerajaan kita 
yang Parti DAP atau pembangkang 
boleh bersetuju. Jadi di atas perse­ 
tujuan yang mereka tunjukkan itu 
saya sangat berharap pula dalam 
semua tindak-tanduk Kerajaan hen­ 
daklah kedua-dua rakan kita itu 
akan terus bersetuju, dan jika boleh 
kami tidak menolak kalau hendak 
duduk di sebelah sini pun. 

Dalam ucapan oleh Yang Amat 
Berhormat kelmarin dengan terang 
beliau telah menjelaskan bahawa 
ramai rakyat di negeri kita ini telah 
membayar cukai tanah dan ini ada­ 
lah suatu semangat sivik di kalangan 
ramai rakyat Negeri Pulau Pinang. 
Jadi kesedaran sivik dan rasa tang­ 
gungjawab yang harus kita tunaikan 
sebagai ahli-ahli wakil rakyat hen­ 
daklah kita sama-sama memainkan 
peranan. Saya berasa sedikit tidak 
betul kalau kita datang ke dalam 

terlebih dahulu kepada orang yang 
tinggal di kawasan ADUN Tasek 
Glugor. 

Selain daripada itu, Datuk Spea­ 
ker, saya suka juga berharap kepada 
Ahli Kawasan Tanjung Bungah yang 
menjaga mengenai dengan jalan­ 
jalan di N egeri Pulau Pinang supaya 
mengkaji semula berhubung dengan 
soalan yang saya bangkitkan kelma­ 
rin mengenai dengan jalan-jalan 
yang masih belum pun ditarkan di 
kawasan saya. Saya telah berjanji 
mengikut jawapan di atas soalan­ 
soalan saya sebelum pilihanraya 
yang lalu. Ahli Kawasan Telok 
Bahang yang menjadi Ahli Majlis 
Mesyuarat Kerajaan pada masa itu 
telah memberi jawapan kepada saya 
bahawa Kerajaan Negeri ataupun 
Kementerian Kerjaraya dan Ke­ 
mudahan-Kemudahan Awam akan 
mengetarkan jalan-jalan ini pada 
tahun 1983 akan datang ataupun 
sebelum tamat tempoh Rancangan 
Malaysia Keempat. 

Jadi saya merayu kepada Ahli 
Majlis Mesyuarat Kerajaan Tanjung 
Bungah yang telah menyatakan kel­ 
marin bahawa 4 batang jalan-jalan 
itu akan diambil perhatian. Sebe­ 
narnya bukan 4, tetapi 6 batang 
jalan yang masih belum lagi ditar­ 
kan. Pada masa musim hujan jalan­ 
jalan ini begitu becak berlubang­ 
lubang, kanak-kanak sekolah atau 
pun orang-orang awam yang ada di 
kawasan di tepi-tepi jalan ini apa­ 
bila hujan telah menukar corak 
pakaian mereka daripada bersih 
kepada kotor. Jadi saya harap 
walaupun tidak dapat ambil per­ 
hatian kesemua sekali 6 batang 
jalan-jalan ini tetapi sekurang-ku­ 
rangnya 4 batang itu hendaklah 
diberi keutamaan terlebih dahulu. 

Selain daripada itu, Y.B. Datuk 
Speaker, sebagai mengakhiri ucapan 
sokongan saya ini, saya ingin me­ 
rakamkan ucapan terima kasih ke­ 

pada Y.A.B. Ketua Menteri dan 
Ahli-Ahli Majlis Mesyuarat Kerajaan 
Pulau Pinang tentang penyediaan 
mereka untuk memberi suatu ang­ 
garan pembangunan yang begitu 
teliti bagi N egeri Pulau Pinang 
untuk tahun hadapan. Saya yakin 
pihak kakitangan yang telah men­ 
yediakan penyata ini telah bekerja 
sehingga ke pukul dua-tiga pagi 
untuk membolehkan penyata ini 
dibentangkan di dalam Dewan ini. 
Apabila penyata ini di semak de­ 
ngan penuh teliti kita akan dapati 
kekurangan wang yang agak ba­ 
nyak juga, tetapi tidaklah banyak 
seperti di lain-lain negeri. 

Di sini saya ingin mengambil 
kesempatan ini untuk menyeru 
kepada seluruh kakitangan-kaki­ 
tangan Kerajaan supaya memberi 
perkhidmatan mereka bagi tahun 
hadapan dengan penuh dedikasi 
dan tanggungjawab yang tinggi ke­ 
pada perkhidmatan N egeri Pulau 
Pinang. Di samping itu kita juga 
mengucapkan terima kasih kepada 
pihak semua kakitangan yang telah 
menjalankan tugas-tugas mereka 
yang lalu sehingga membolehkan 
Negeri Pulau Pinang ini mendapat 
kemajuan yang begitu pesat sekali. 
Saya mohon menyokong Rang 
Undang-Undang ini. 

Ahli Kawasan Kubang Semang 
(Tuan Haji Md. Isa Bin Haji Ramli): 
Y.B. Datuk Speaker, saya wakil da­ 
ripada Kubang Semang mohon izin 
mengambil bahagian dalam perba­ 
hasan Anggaran Perbelanjaan N egeri 
Pulau Pinang bagi tahun 1983 . 

Saya mengucapkan tahniah dan 
syabas kepada Kerajaan Negeri dan 
kakitangan-kakitangan yang telah 
menyediakan laporan yang lengkap 
dan sempurna. Anggaran yang telah 
dicatit dalam laporan yang telah 
dibentangkan oleh Y.A.B. Ketua 
Menteri menunjukkan bahawa ke­ 

lapang mereka secara produktif. De­ 
ngan usaha-usaha ini mungkin dapat 
menimbangkan jurang perbezaan 
pendapatan penduduk-penduduk 
luarbandar dengan bandar. Dengan 
ini saya dengan penuh harapan ber­ 
harap semua pembangunan yang 
dirancangkan untuk kepentingan 

. rakyat hendaklah diteruskan. 

Y.B. Datuk Speaker, mengenai 
masalah pertanian, sebahagian besar 
kawasan Kubang Semang yang saya 
wakili adalah kawasan bendang. 
Saya sangat menghargai usaha-usaha 
Kerajaan memulihkan tanah-tanah 
sawah yang terbiar dan saya meng­ 
ucapkan terima kasih kerana ada 
beberapa kawasan yang telah dipu­ 
lih telah mendapat hasil yang baik. 
Kawasan-kawasan yang dipulihkan 
itu adalah sebahagian kecil sahaja, 
Datuk Speaker, dan masih terdapat 
banyak lagi tanah yang belum di­ 
pulihkan seperti di Mukim 3,4,5,6, 
dan 21, Seberang Perai Tengah. 
Inilah yang mendukacitakan saya. 
Oleh itu saya yakin dan percaya 
bahawa Kerajaan akan memberi 
perhtian yang serious dan ber­ 
usaha supaya tanah-tanah bendang 
tersebut boleh diusahakan semula. 
Dengan cara yang tidak langsung, 
tanah-tanah itu akan kekal menjadi 
tanah pertanian. Jabatan Parit dan 
Taliair (JPT) hendaklah mengkaji 
semula semua parit-parit aliran dan 
saliran di Mukim 3,4,5,6, dan 21, 
Seberang Perai Tengah, kerana 
parit-prit Jabatan Parit dan Taliair 
yang ada sekarang didapati tidak 
memuaskan. Diharap dapat perha­ 
tian dan tindakan segera. 

Datuk Speaker, di kawasan 
saya juga terdapat dusun-dusun 
durian, rambutan, manggis, langsat, 
duku dan sebagainya. Kebanyakan 
pokok-pokok ini terutama sekali 
pokok-pokok durian ada yang su­ 
dah tua dan ada yang mati, oleh itu 
saya berharap Kerajaan Negeri da­ 

Kerajaan supaya mempertingkatkan 
lagi pembangunan-pembangunan 
dan kemajuan rakyat di negeri ini 
khususnya di KADUN Kubang 
Semang yang mana saya menjadi 
wakilnya, yang mana pembangunan­ 
pembangunan asas perlu diberi per­ 
hatian dan keutamaan, misalnya 
banyak lagi terdapat jalan-jalan 
yang masih belum ditarkan, mem­ 
baiki parit-parit longkang yang 
mana menyebabkan pengaliran air 
longkang tidak sempurna, parit­ 
parit tertimbus dan pengaliran 
tersekat, seperti parit longkang 
di Permatang Pauh, Kampong Per­ 
tama dan Pekan Kubang Semang, 
ini semua patut diperbaiki. 

Y.B. Datuk Speaker, Kerajaan 
'Negeri patut juga memberi perha­ 
tian memasangkan pili-pili bomba 
(fire hydrants) di kawasan-kawasan 
luarbandar dan juga mendirikan 
pasar-pasar (markets) yang men­ 
cerminkan Dasar Ekonomi Baru. 
Pasar-pasar yang ada sekarang ini 
diluarbandar di dapati sangat tidak 
lagi sesuai (out-of-date). Ini patut 
dikaji oleh pihak berkenaan. Kera­ 
jaan Negeri mestilah mengadakan 
perancangan-perancangan dan lati­ 
han serta memberi kemudahan ke­ 
pada rakyat bumiputra di bidang 
perniagaan serta mengadakan tapak­ 
tapak perniagaan yang strategik lagi 
sesuai untuk mereka terutama se­ 
kali penduduk-penduduk di luar­ 
bandar. 

Y .B. Datuk Speaker, saya juga 
mengharap Kerajaan N egeri Pulau 
Pinang supaya melatih dan meng­ 
adakan penubuhan perusahaan kecil 
yang berasaskan bahan-bahan tem­ 
patan yang terdapat di kawasan 
luarbandar. Pada pendapat say a, 
perusahaan-perusahaan kecil ini bo­ 
leh dikerjakan oleh penduduk-pen­ 
duduk di luarbandar bagi mening­ 
katkan lagi pendapatan masyarakat 
kampung dan juga mengisikan masa 

untuk dipertimbangkan ataupun 
sebaliknya. Mereka ini akan dipin­ 
dahkan seberapa segera kerana ker­ 
ja-kerja aliran letrik akan dimulakan 
dengan segera. Oleh itu saya ber­ 
harap kepada pihak yang berkenaan 
supaya tindakan segera hendaklah 
dipercepatkan. 

Datuk Speaker, pada pendapat 
saya untuk mengelakkan kos rumah 
melambung tinggi, rumah-rumah 
murah Kerajaan yang telah siap 
janganlah ditunggu lama-lama. Ma­ 
nakala siap berikanlah kepada pen­ 
duduk-penduduk ataupun kepada 
pemohon-pemohon. Segerakan pem­ 
berian kepada orang ramai. Buat 
permulaan, rumah-rumah ini hen­ 
daklah dikirakan sewa manakala 
sampai masa yang sesuai maka 
pihak Kerajaan bolehlah menjual 
terus kepada penghuni-penghuni 
rumah tersebut mengikut harga 
mula disewakan dahulu. Ini satu 
cara dan matlamat Kerajaan untuk 
memberi rumah kepada mereka 
yang betul-betul perlukan rumah. 

Y.B. Datuk Speaker, Majlis 
Kerajaan Tempatan ialah suatu 
agensi Kerajaan Negeri dan Kera­ 
jaan Pusat dan adalah menjadi hara­ 
pan Kerajaan Negeri dan Kerajaan 
Pusat untuk membantu Kerajaan 
dari segi kemajuan dan pembangu­ 
nan jangka pendek dan jangka pan­ 
jang kepada rakyat, memberi per­ 
khidmatan-perkhidmatan yang sem­ 
purna kepada masyarakat luarban­ 
dar dan menyediakan kemudahan 
asas kepada rakyat dari segi keber­ 
sihan dan kesihatan. Kemudahan­ 
kemudahan perniagaan juga perlu 
diutamakan kepada bumiputra. Ba­ 
dan-badan ini mestilah bersikap 
tegas melaksanakan undang-undang 
dan keputusan yang telah diputus­ 
kan. Majlis Perbandaran Pulau Pi­ 
nang dan Majlis Perbandaran Sebe­ 
rang Perai jangan mempertimbang­ 
kan sebarang lesen ataupun projek- 

projek yang bertentangan dengan 
Islam yang boleh menimbulkan 
kesan buruk terhadap masyarakat, 
seperti lesen bar, kelab malam, pu­ 
sat perjudian, rumah urut dan se­ 
bagainya. Saya berharap kepada 
Majlis Perbandaran Seberang Perai 
yang berkuasa di Seberang Perai 
supaya mengambil tindakan ke 
atas 6 buah rumah urut yang masih 
giat menjalankan perniagaan. 

Kepada Kerajaan Negeri, kedai­ 
kedai tuak Kerajaan hendaklah di­ 
tutup dan tapak-tapak ini hendak­ 
lah diganti dengan projek-projek 
yang memberi faedah kepada rak­ 
yat. 

Masalah pekerjaan, Datuk Spea­ 
ker, saya sangat-sangat menghargai 
dan mengucapkan setinggi-tinggi 
terima kasih di atas usaha-usaha 
Kerajaan N egeri hendak mengatasi 
masalah pekerjaan dan mengelak­ 
kan pengangguran. Tetapi, Y .B. 
Datuk Speaker, usaha-usaha ini 
tidak akan berjaya jika tidak men­ 
dapat kerjasama daripada pihak­ 
·pihak dan badan-badan berkanun, 
swasta dan kilang-kilang. Kerajaan 
patut menyiasat tentang pengam­ 
bilan pekerja-pekerja. Apakah benar­ 
benar menepati Dasar Ekonomi Ba­ 
ru yang telah ditajakan oleh Kera­ 
jaan? 

Datuk Speaker, say a merasa 
kurang senang dengan sikap se­ 
tengah majikan yang kurang mem­ 
beri perhatian kepada calon-calon 
pekerja yang dikemukakan oleh 
pihak Jabatan Buruh. Saya juga 
difahamkan bahawa pada bulan 
Januari 1982 hingga Oktober, 1982, 
pihak Pejabat Buruh Seberang Perai 
telah mengemukakan calon-calon 
lebih kurang 5,000 orang untuk 
ditemuduga bagi mengisikan jawa­ 
tan kosong sebanyak 2,500 bagi 
pelbagai jawatan, tetapi yang di­ 
pilih tidak sampai 1,000 orang. 

surat rasmi dan mentadbiran de­ 
ngan saluran yang sewajarnya tetapi 
di sebelah kiri Tuan Speaker adalah 
satu "Kerajaan Negeri Pulau Pinang" 
yang diketuai oleh {gang- 
guan). 

Ketua Menteri: Tuan Speaker, 
untuk penjelasan. 

Tuan Speaker, bagi pihak sebe­ 
lah ·depan kita bukan Kerajaan Ne­ 
geri tetapi mereka ialah pihak Parti 
Pembangkang sahaja. 

Ahli Kawasan Sungai Nibong 
(Dr. Tan Chong Teik): Tuan Spea­ 
ker, saya minta maaf. Saya hanya 
hendak menunjukkan bahawa pi­ 
hak di sana bukan Kerajaan yang 
sebenarnya. 

Ahli Kawasan Bukit Glugor 
memanggil Kerajaan Barisan Na­ 
sional meletak jawatan sebab beliau 
hendak menjadi Ketua Menteri 
yang akan mentadbirkan negeri 
melalui surat-khabar sahaja apa 
perkara yang dibangkitkan dalam 
surat-khabar bukan melalui surat­ 
surat rasmi. 

Tuan Speaker, dalam Rang 
Undang-Undang Perbekalan tahun 
1983, kita nampak ada lebih-kurang 
kekurangan $2.1 juta untuk pentad­ 
biran daripada gaji dan elaun kaki­ 
tangan Kerajaan. Ini adalah oleh 
kerana Kerajaan hendak mengisikan 
jawatan-jawatan yang sedang ko­ 
song. Saya harap walaupun tiap­ 
tiap jabatan tidaklah mengadakan 
kakitangan-kakitangan yang sepe­ 
nuhnya, kecekapan jabatan-jabatan 
masing-masing akan dijalankan de­ 
ngan sempurna. 

Saya juga nampak di pihak 
Jabatan Kerja Raya pada tahun 
ini peruntukan dikurangkan $2.04 
juta lebih kurang dan saya harap 
jabatan yang berkenaan tidaklah 

mengurangkan perkhidmatan-per­ 
khidmatan yang baik kepada pen­ 
duduk-penduduk khasnya di kawa­ 
san luarbandar. Saya berharap jaba­ 
tan ini akan terus memperbaiki 
jalan-jalan di luarbandar dan juga 
memberi perkhidmatan kebersihan 
longkang-longkang di luarbandar. 

Perkara yang akhir saya hendak 
bangkitkan berkenaan dengan peng­ 
ambilan tanah ialah dalam pengam­ 
bilan tanah, penghuni-penghuni 
yang menduduki tanah tuan-tuan 
tanah itu akan diberi wang saguhati 
tetapi wang saguhati yang diberikan 
kepada mereka adalah ditetapkan 
pada tahun yang tanah ini digazet­ 
kan dan diambilalih oleh Kerajaan. 
Tuan Speaker, pembayaran wang 
saguhati ini dijalankan beberapa 
tahun yang lepas. Ada yang 5 tahun, 
ada yang 10 tahun. Memandangkan 
kepada inflasi yang telah diadakan 
dalam tempoh 10 tahun, saya ingat 
wang saguhati asal itu bolehlah 
dikatakan telah jatuh lebih-kurang 
50% bila digunakan. Saya harap 
Kerajaan Negeri akan menimbang 
bahawa kalau masih dalarn masa 
tempoh yang panjang ini, bunga 
boleh ditambahkan kepada wang 
saguhati yang telah diberikan atau 
ditetapkan kepada penghuni-peng­ 
huni yang ada di sana. 

Akhirnya, Tuan Speaker, saya 
sokong Rang Undang-Undang Per­ 
bekalan tahun 1983 ini. Terima 
kasih. ' 

Tuan Speaker: Ahli-Ahli Yang 
Berhormat, Dewan ditangguhkan 
hingga jam 2 .30 petang. 

Dewan ditangguhkan pada jam 
12.50 tengahari. 

Dewan bersidang semula pada jam 
2.40 petang. 

Akhir kata, kalau kita ingin 
maju dan terus maju, kita harus 
belajar dari kesilapan kita. Dalam 
abad yang ke 20 ini kita akan meng­ 
hadapi lebih masalah dan kalau kita 
sedia bekerjasama kita akan men­ 
jadi lebih teguh dan cekap. 

Sekianlah, terima kasih. 
Ahli Kawasan Teluk Bahang 

(Tuan Haji Y ahaya Bin Ahmad): 
Y.B. Datuk Speaker, saya bangun 
bagi menyokong Rang Undang­ 
Undang Belanjawan N egeri 1983 
yang telah dibentangkan oleh 
Y.A.B. Ketua Menteri. 

Bagi pihak Kerajaan N egeri 
Pulau Pinang, saya telahpun mene­ 

: liti bahawa perbelanjaan bagi tahun 
1983 adalah disusun dengan begitu 
rapi dan teliti sekali memandangkan 
keadaan kemelesetan ekonomi ne­ 
geri dan juga dunia dan kita yakin 
dan percaya di atas kerja kuat pihak 
Kerajaan dan pegawai-pegawai yang 
menyusun belanjawan ini. Sudah 
terbukti bagaimana sikap Kerajaan 
kita terhadap mencermatkan belan­ 

jawan wang rakyat atau orang ramai 
di negeri ini walau pun kita dapati 
belanjawan ini berkurangan se­ 

banyak $1,149.60 jika dibanding­ 
kan dengan tahun lalu. Ini adalah 
satu kejayaan Kerajaan Negeri kita 
memikirkan kepentingan rakyat. 

Cuma apa yang saya harapkan 
ialah segala peruntukan yang dise­ 
diakan untuk dibelanjakan bagi 
tahun 1983 terutama sekali pihak 
Jabatan Kerja Raya sepertimana 
yang telah disebutkan oleh sau­ 
dara saya dari Sungai Nibong tadi 
akan berkurangan dari tahun 1982. 
Peruntukan bagi tahun 1983 hanya 
sebanyak $12 ,559 ,580.00 jika her­ 
banding dengan tahun 1982 se­ 
banyak $14,600,410 .00 iaitu ku­ 
rang sebanyak $2,040,830.00 iaitu 
13 .9% . Apa yang suka saya meng­ 
ingatkan pihak Jabatan Kerja Raya 

ini ialah walaupun pada masa yang 
lampau perbelanjaan yang diperun­ 
tukkan begitu besar, lebih daripada 
peruntukan bagi tahun 1983, masih 
terdapat perkhidmatan-perkhidma­ 
tan yang kurang memuaskan, teru­ 
tama di kawasan luarbandar sebab 
saya dapati bahawa cara pentadbi­ 
ran dan pengurusan yang dibuat 
oleh Pihak Jabatan Kerja Raya 
tidak begitu mengambil perhatian 
yang teliti terhadap kepentingan 
pengguna-pengguna di kawasan 
luarbandar seperti mana soalan saya 
kelmarin. 

Di sepanjang bukit daripada 
Kawasan Sungai Pinang hingga ke 
Teluk Bahang kebanyakan bahu 
jalan dan sebelah lahau telahpun 
pecah hampir 10 tahun tidak di­ 
baiki dan kita dapat melihat rum­ 
put-rumput di celah-celah simen 
konkrit. Saya berharap sekiranya 
tidak dapat dibuang dengan tangan, 
gunakanlah racun supaya jalan kita 
itu lebih bersih dipandang, lebih­ 
lebih lagi dalam ucapan untuk 
membentangkan belanjawan ini ba­ 
hawa N egeri Pulau Pinang kita ini 
adalah sebuah negeri pelancungan 
dan kita harap kalau pihak Per­ 
bandaran boleh mengadakan ber­ 
bagai-bagai usaha mencantikan se­ 
perti menghiaskan bandar ini de­ 
ngan pokok-pokok, kita harap di 
kawasan luarbandar juga boleh 
dibuat sedemikian. 

Jadi saya harap pihak Jabatan 
Kerja Raya lebih meninggikan lagi 
mutu prestasi pekerja-pekerja di ka­ 
wasan luarbandar dan juga untuk 
mengikut ethika kerja yang telah 
dibuat oleh Kerajaan. Apa yang 
suka saya mengingatkan seperti 
mana penerangan Pengerusi Baha­ 
gian Jabatan Kerja Raya bahawa 
tiap-tiap kawasan atau daerah diberi 
seorang penyelia untuk menyelia 
jalan tetapi malangnya di kawasan 
Batik Pulau ada bangunan yang ada 

dang sukan dan kebanyakan ahli­ 
ahli sukan bagi Negara Malaysia 
ini adalah terdiri daripada wakil­ 
wakil N egeri Pulau Pinang dan 
memang telah ada rancangan untuk 
mempergiat serta mempertingkat­ 
kan mutu sukan di negeri ini de­ 
ngan mengadakan kemudahan-ke­ 
mudahan sukan. 

Yang Berhormat Datuk Speaker, 
lawatan ini, sebagai yang saya se­ 
butkan tadi, ada beberapa faktur 
yang penting. Pertama ialah untuk 
mendedahkan Ahli-Ahli Jawatan­ 
kuasa kepada pertandingan-pertan­ 
dingan sukan di peringkat Asia dan 
antarabangsa. Keduanya ialah un­ 
tuk memberi peluang kepada ahli­ 
ahli Jawatankuasa mempelajari cara­ 

' cara pengurusan dan organisasi 
temasya sukan agar pengalaman dan 
pengetahuan yang diperolehi itu 
dapat membantu untuk menganjur 
kejohanan di dalam Negeri Pulau 
Pinang pada masa yang akan da­ 
tang. Faktur yang ketiga ialah 
untuk mengadakan perhubungan 
sukan dengan negara luar supaya 
mereka dapat mengambil bahagian 
dalam temasya sukan yang akan 
diadakan dalam Negeri Pulau Pi­ 
nang serta hendak menggalakkan 
pelancung-pelancung ke negara kita 
ini. Keempat, adalah diharapkan 
dengan pendedahan dan pengala­ 
man yang akan diperolehi di tema­ 
sya Sukan Asia Ke 9 itu akan dapat 
menambahkan kebolehan Jawatan­ 
kuasa untuk menganjurkan aktiviti 
kesukanan di negeri ini dengan le­ 
bih profesional dan lebih berkesan. 

Kita harap pihak pembangkang 
akan memahami akan dasar kita 
dan semoga mereka juga akan turut 
serta. Buktinya, pada akhir bulan 
ini sebelum tamat Pesta 1982. Ahli­ 
Ahli Dewan akan mengadakan pa­ 

· sukan bola untuk berlawan dengan 
pegawai-pegawai Kerajaan Negeri 
Pulau Pinang. Saya harap pihak 

pembangkang akan turut serta 
terutama Ketua Pembangkang kita 
yang saya harap akan menjadi 
goalkeeper atau fullback. 

Sekianlah sahaja, lagi sekali saya 
mengambil peluang, Datuk Speaker, 
menyokong penuh di atas Rang 
Undang-Undang Perbekalan bagi 
tahun 1983 . 

Sekian, terima kasih. 

, Ahli Kawasan Paya Terubong 
(Encik Chin Nyok Soo ): Tuan 
Speaker, saya bangun untuk men­ 
yokong Rang Undang-Undang Per­ 
bekalan tahun 1983 dan akan mem- 

1 bahaskan beberapa issue serta masa­ 
lah-masalah yang telah berlaku. 

Tuan Speaker, saya ingin mem­ 
bangkitkan satu perkara yang mung­ 
kin akan mencemarkan imej Kera­ 
jaan Barisan Nasional tentang usaha­ 
nya membentukkan Kerajaan yang 
bersih, cekap dan amanah. Perkara 
ini ialah perihal yang berlaku ber­ 
ikutan perlaksanaan Street and 
Drainage Act, 1974, sejak 1hb. 
Januari, 1980. 

Tuan Speaker, sebelum lhb. 
, Januari, 1980, iaitu pada tempoh 
sebelum perlaksanaan Street and 
Drainage Act, 1974, keadaan pem­ 
binaan rumah secara haram ber­ 
laku di Negeri Pulau Pinang khu­ 
susnya di merata tempat di Negeri 
Pulau Pinang semakin bertam bah 
pembinaan rumah dilangsungkan 

I dengan segera tanpa kelulusan dari­ 
pada Majlis Perbandaran Pulau 
Pinang. Saya tegaskan perkara ini 
terus berlaku selain daripada yang 
disebabkan oleh pihak Majlis Per­ 
bandaran Pulau Pinang sendiri ke­ 
rana sentiasa menangguhkan kelu­ 
lusan pelan pembinaan. Apa yang 
sebenarnya menyebabkan keadaan 
ini adalah seperti berikut:­ 

dengan prinsip ini. Saya ingin 
mengemukakan hal mengenai dua 
baris rumah lebih-kurang 20 buah 
rumah batu yang telah dibina oleh 
pihak pemaju di Thean Teik. Estate 
pada pertengahan tahun 1982. 
Rumah itu terus dibina sebelum 
mendapat kelulusan daripada Majlis 
Perbandaran sedangkan pelan untuk 
pembinaan rumah tersebut diserah­ 
kan (gangguan). 

Ahli Kawasan Bukit Glugor 
(Encik Karpal Singh): Point of 
order, Datuk Speaker. 

Baru-baru ini Datuk Speaker 
telah membuat perintah tidak boleh 
menyentuh atas perkara Majlis Per­ 
bandaran Pulau Pinang. Ahli dari 
Paya Terubong tidak mengikut 
perintah itu. Bolehkah Tuan Spea­ 
ker mengambil tindakan di atas 
perkara itu? 

Tuan Speaker: Apa yang di­ 
bawa itu ialah berkaitan dengan 
dasar Majlis Perbandaran. 

Ahli Kawasan Bukit Glugor 
(Encik Karpal Singh): Bukan dasar. 
Bila kami bangkitkan perkara seperti 
itu, ianya menjadi perkara yang 
tidak boleh ditimbulkan. Ini bukan 
dasar. Yang Berhormat mahu mem­ 
beri satu-dua contoh atas perkara 
yang timbul dalam kawasan beliau, 
oleh itu bukan dasar, tetapi tugas­ 
tugas kakitangan Majlis Perbanda­ 
ran, bukan dasar. Jikalau ada perin­ 
tah seperti itu, perintah di sana 
dan di sini hendaklah serupa, bukan 
satu di sana dan lain di sini. 

Tuan Speaker: Saya harap Yang 
Berhormat boleh membawa berkai­ 
tan dengan dasar Majlis Perbanda­ 
ran. 

Ahli Kawasan Paya Terubong 
(Encik Chin Nyok Soo) :  Tuan 
Speaker, kelmarin Tuan Speaker 

pun ada kata, kalau masalah di 
dalam Majlis Perbandaran Pulau 
Pinang, Majlis Perbandaran boleh 
ambil di Mesyuarat Majlis Perban­ 
daran, tetapi sekarang saya minta 
ada satu prinsip (principle) polisi 
daripada Majlis Perbandaran Pulau 
Pinang. Oleh kerana ini saya.nak 
bangkit perkara ini di Dewan ini. 
Sekarang ini, ini jadi satu polisi . 
........ (gangguan). 

Ahli Kawasan Bukit Glugor 
(Encik Karpal Singh): Penjelasan, 

sekarang beri penjelasan . 
(gangguan). 

Ahli Kawasan Paya Terubong 
(Encik Chin Nyok Soo): Duduk, 
kalau saya cakap duduk. Saya tidak 
benarkan. Jangan jadi hero di sini. 
Kalau Ahli Kawasan Bukit Glugor 
hendak menjadi hero, balik ke 
partinya. 

Ahli Kawasan Bukit Glugor 
(Encik Karpal Singh): Anda ada 
di sini dulu. 

Ahli Kawasan Paya Terubong 
(Encik Chin Nyok Soo): Duduk 
diam-diam. 

Ahli Kawasan Bukit Glugor 
(Encik Karpal Singh): Dulu DAP, 
bukan Barisan Nasional. Anak tiri 
di sana. 

Ahli Kawasan Paya Terubong 
(Encik Chin Nyok Soo) : Barisan 
Nasional menang banyak. 

Tuan Speaker: Ahli Yang Ber­ 
hormat dari Kawasan Paya Teru­ 
bong, jika ada apa-apa perkara 
yang berkaitan dengan Majlis Per­ 
bandaran Pulau Pinang, saya harap 
dibawa perkara itu kepada Yang 
diPertua Majlis Perbandaran. 

. 

Ahli Kawasan Paya Terubong 
(Encik Chin Nyok Soo): Itu adalah 

Tuan Speaker: Ahli dari Kawa­ 
san Paya Teru.bong, tidak payah 
bawa perkara Majlis. Sila ikut Rang 
Undang-Undang ini. 

Ahli Kawasan Paya Terubong 
CEncik Chin Nyok Soo): Tuan 
Speaker, pendek kata kalau saya 
tak boleh ucapkan di sini, saya 
akan bangkitkan kepada Majlis 
Perbandaran Pulau Pinang. 

Akhir sekali saya menyokong 
Rang Undang-Undang ini. 

Terima kasih. 

Ahli Kawasan Kubang Semang 
(Tuan Haji Yusoff Hilmi Bin Haji 
Shafie): Yang Berhormat Tuan 
Speaker, izinkan saya untuk men­ 
yampaikan sepatah dua kata men­ 
yokong di atas Rang Undang­ 
Undang Perbekalan tahun 1983, 
yang mana sudahpun ramai dari­ 
pada Yang Berhormat-Yang Ber­ 
hormat telah melafazkan pandang­ 
annya masing-masing. 

Banyak yang telah ditegur oleh 
pihak Pembangkang kepada Yang 
Berhormat Ahli Kawasan Bagan 
Dalam sebagai Ahli Exco yang 
mempengeru.sikan hal-ehwal tanah 
oleh sebab keadaan kekurangan 
wang ataupun tunggakan $8 juta 
tidak dapat dipungut. Saya rasa 
bagi pihak yang berkenaan telah­ 
pun membuat pungutan. Barang­ 
kali apa yang saya fahamkan ialah 
sampai hari ini telah pun didapati 
$800,000.00 sesudah Yang Ber­ 
hormat yang berkenaan menjalan­ 
kan tugas, tetapi oleh sebab Yang 
Berhormat menimbang rasa di atas 
kemiskinan pak tani-pak tani kita 

-yang mana pak tani-pak tani kita 
ini sudahpun terbengkalai sawah­ 
sawah mereka semenjak tahun 1978 

lagi, dengan sebab itulah keadaan 
tunggakan ini tak dapat diambil 
dengan sepenuhnya. 

Walau bagaimanapun, saya rasa 
bagi masa yang kehadapan, Yang 
Berhormat berkenaan ini akan da­ 
pat menjalankan pungutan cukai ini 
dengan baik, oleh sebab seperti 
yang kita tahu, tanah-tanah kaum 
tani kita ini sedang dipulihkan oleh 
Kerajaan kita bersama-sama dengan 
Kerajaan Pusat. Mudah-mudahan 
tindakan ini akan dapat mengem­ 
balikan kedudukan kaum tani ke­ 
pada pendapatan yang lebih baik 
di masa yang akan datang. Pada 
hari ini perkara ini sudah at.au 
sedang dijalankan dan saya rasa 
pada masa yang tidak lama lagi 
masalah ini akan dapat diselesai­ 
kan dan pungutan ini juga saya rasa 
boleh diselesaikan. Saya juga ucap­ 
kan terima kasih kepada pihak 
Yang Berhormat yang telah mem­ 
beri belas kasihan kepada pak-pak 
tani yang miskin. 

Satu lagi punca keadaan ke­ 
dudukan dalam pungutan ini ialah 
oleh sebab pada masa sekarang ini 

keadaan bil-bil berkenaan hasil-hasil 
tanah ini telahpun disatukan de­ 
ngan keadaan kedudukan hasil tali­ 

air. Dengan itu kita tahu bahawa 
pak tani-pak tani ini orang miskin, 
dengan itu manakala dikumpulkan 
keadaan kedua-duanya sekali dalam 
satu bil, maka tentulah keadaan 
beban ini amat berat kepada pak 
tani. Itu adalah satu punca lagi ke­ 
dudukannya hasil-hasil ini tak dapat 
dibayar. Insya-Allah mudah-muda­ 
han saya rasa keadaan pemulihan 
ini manakala sampai pada peringkat 
yang penuh kehasilan dengan keja­ 
yaan keadaan ini dapat dipulihkan. 

Walaupun begitu, saya berharap 
benar kepada Kerajaan supaya da­ 
pat memenuhi segala tanggungja­ 
wab sebagaimana di masa-masa 
yang sudah. Di masa yang lalu 
rakyat sekalian berpuas hati di atas 
layanan yang telah diberi kepada 
rakyat. Apa saja yang dikebendaki 
yang patut dan munasabah di­ 

Maka sekadar ringkasan itulah 
saya sampaikan ucapan dan saya 
menyokong penuh di atas Rang 
Undang-Undang Perbekalan ini dan 
saya mengucapkan berbanyak-ba­ 
nyak terima kasih di atas perbelan­ 
jaan yang dibuat dengan begitu baik. 

Sekian, terima kasih. 

Ahli Kawasan Sungai Pinang 
(Dr. Ong Hean Tee): Tuan Speaker, 
bagi pihak Kerajaan N egeri, say a 
mengucapkan terima kasih kepada 
Yang Berhormat semua yang telah 
menimbulkan soalan-soalan menge­ 
nai perkara-perkara perumahan. 

Kepada Yang Berhormat Ahli 
Kawasan Tasek Gelugor, saya mem­ 
beritahu kepada Yang Berhormat 
bahawa perkara yang telah ditim­ 
bulkan iaitu keutamaan kepada 
orang-orang di Tasek Gelugor bagi 
peruntukan perumahan di Kam­ 
pong Besar dan Kampong Selamat, 
Tasek Gelugor, perkara ini akan 
diberi perhatian. 

Kepada Ahli Yang Berhormat 
dari Kawasan Kubang Semang, 
mengenai perkara penduduk-pen­ 
duduk yang terlibat dengan projek 
aliran letrik Lembaga Letrik Negara, 
Kerajaan Negeri telah memutuskan 
bahawa kita akan menolong pen­ 
duduk ini dan sekarang ini Kerajaan 
Negeri sedang menunggu butir-butir 
mengenai penduduk-penduduk ini 
daripada Pemungut Basil Tanah. 

Berkenaan dengan permintaan 
untuk mempercepatkan proses per­ 
untukan perumahan di projek-pro­ 
jek kita, ini adalah menjadi dasar 
kita bagi projek-projek perumahan 
dalam Rancangan Malaysia Ke­ 
empat dan inipun telah diumumkan 
pada masa dahulu bahawa kita akan 
cuba memperuntukkan rumah kos 
rendah pada masa 50% pencapaian 
pembinaan. 

Terima kasih. 

Ahli Kawasan Bagan Dalam 
(Datuk T. Subbiah): Tuan Speaker, 
ramai daripada Ahli-Ahli Yang Ber­ 
hormat termasuk Ahli-Ahli Pem­ 
bangkang telah merakamkan ke­ 
bimbangan mereka terhadap masa­ 
lah tunggakan cukai tanah dan telah 
menasihatkan Kerajaan supaya ber­ 
sikap tegas untuk tindakan kutipan 
tunggakan cukai tanah. Cukai tanah 
boleh dibayar mulai awal tahun 
sehingga 3lhb. Mei pada tiap-tiap 
satu tahun dan jika pembayaran 
tidak dibuat, maka cukai tanah 
akan menjadi tunggakan. Tungga­ 
kan cukai tanah pada 31hb. Disem­ 
ber, 1981 ialah $5,761,944.20. 
Tindakan telah dimulakan pada 
bulan Julai tahun ini untuk mengu­ 
tip tunggakan cukai tanah di bawah 
Kanun Tanah Negara. Sehingga 
30hb. September, 1982, sejumlah 
$788,785.00 daripada tunggakan 
tersebut telah dibayar. Selama da­ 
lam 3 bulan Julai sampai Septem­ 
ber -lebih kurang 15% daripada 
tunggakan cukai itu telah dibayar. 
Tindakan yang hanya ada di bawah 
Kanun Tanah Negara untuk meng­ 
atasi masalah tunggakan ini adalah 
di bawah Seksyen 100. Sehingga 
sekarang Kerajaan belum lagi me­ 
laksanakan tindakan merampas ta­ 
nah. 

Walau bagaimanapun, Pejabat­ 
Pejabat Tanah telah menghantar 
notis-notis peringatan untuk mem­ 
bayar cukai tanah walaupun pejabat­ 
pejabat tersebut tidak semestinya 
berbuat demikian. Sebagaimana 
yang telah dinyatakan oleh Y.A.B. 
Ketua Menteri dalam ucapan Belan­ 
jawan 1983, kebanyakan tuan-tuan 
tanah telah menjelaskan cukai ta­ 
nah mereka pada tiap-tiap tahun. 
Walaupun demikian, terdapat juga 
sebilangan yang tidak tampil ke 
hadapan untuk menunaikan tang­ 
gungjawab mereka. Kerajaan Negeri 
tidak boleh lagi berdiam diri terha­ 

dap sikap yang demikian dan telah 
mengambil keputusan untuk meng­ 

memasukkan caveat di atas tanah 
yang telah dibeli oleh mereka se­ 
cara surat perjanjian itu. 

Mengikut undang-undang yang 
berkuatkuasa sekarang, semua hak­ 
milik dalam N egeri Pulau Pinang 
akan menjadi hakmilik tidak boleh 
disangkal (indefeasible) selepas 
18hb. Disember, 1985. Seksyen 
88, Kanun Tanah Negara, Negeri 
Pulau Pinang dan Melaka, tahun 
1963 ada berkaitan. Dalam lain 
perkataan semua tuan-tuan tanah 
yang berdaftar dalam daftar semen­ 
tara (interim register) pada 3lhb. 
Disember, 1985 akan menjadikan 
tuan-tuan tanah tidak boleh di­ 
sangkal. Oleh itu Kerajaan mena­ 
sihatkan semua tuan-tuan tanah 
menyemak hakmilik mereka dengan 
seberapa segera yang boleh di Peja­ 
bat Pengarah Hakmilik Tanah un­ 
tuk menjadikan hakmilik mereka 
tidak boleh disangkal. Kegagalan 
berbuat demikian mungkin menja­ 
dikan tuan-tuan tanah yang berhak 
tetapi tidak didaftarkan sebagai 
tuan tanah di dalam hakmilik tanah 
tersebut dan mereka mungkin akan 
kehilangan hak mereka di atas 
tanah itu. 

Lain-lain perkara yang terlibat 
dengan tanah yang telah dikemuka­ 
kan oleh Ahli-Ahli Yang Berhormat 
telah diambil perhatian dan tinda­ 
kan yang perlu akan diambil. 

Sekian, terima kasih. 

Ahli Kawasan Sungai Dua (En­ 
cik Mohd. Shariff Bin Haji Omar): 
Yang Berhormat Datuk Speaker, 
beberapa orang Ahli Yang Berhor­ 
mat telah membangkitkan masalah 
berhubung dengan pembangunan 
sektor pertanian. 

Berhubung dengan masalah ta­ 
nah terbiar ataupun dengan perka­ 
taan loghat Pulau Pinang "tanah 
rang", Ketajaan memang sedar ten- 

tang masalah tanah terbiar ini dan 
menganggapkan perkara ini sebagai 
satu perkara yang serious. Langkah­ 
langkah telahpun dan sedang dibuat 
bagi mengatasi masalah tanah rang 
yang terdapat di Negeri Pulau Pi­ 
nang. Soal memulih tanah rang ini 
adalah dijalankan dengan kerjasama 
Kerajaan Pusat. Sebagaimana kita 
semua sedia maklum, pada tahun 
1981/82, Kerajaan Pusat telah 
memperuntukkan sebanyak $2.1 
juta untuk memulihkan tanah-tanah 
sawah yang terbiar di Daerah Sebe­ 
rang Perai Tengah dan Seberang 
Perai Utara. Baru-baru ini Kerajaan 
Pusat telah meluluskan hampir 5 
juta untuk memulihkan tanah yang 
terbiar yang terdapat di dalam Ne­ 
geri Pulau Pinang. Kerajaan Negeri 
juga bersungguh-sungguh untuk me­ 
merangi masalah tanah terbiar yang 
terdapat di dalam negeri ini. Usaha­ 
usaha akan terus dipergiatkan su­ 
paya keluasan tanah-tanah rang 
akan menjadi kurang dan akhir se­ 
kali mencapai matlamat kita untuk 
memulihkan keseluruhan tanah­ 
tanah terbiar yang terdapat di 
dalam N egeri Pulau Pinang ini. 

Berhubung dengan perkara yang 
dibangkitkan oleh Y .B. Ahli Kawa­ 
san Kubang Semang berkenaan de­ 
ngan rancangan yang dinamakan 
Projek LADP ataupun Projek Ban­ 
tuan Input dan Mempelbagaikan 
Tanaman. Di bawah projek ini 
petani-petani digalakkan untuk me­ 
mulih dusun mereka dan pihak 
Jabatan Pertanian akan membekal­ 
kan benih tanaman seperti durian, 
mempelam dan rambutan yang ber­ 
mutu baik. Apa yang menjadi masa­ 
lah kepada kita adalah keengganan 
para peserta menebang pokok­ 
pokok buah-buahan yang telah tua 
kerana pada pandangan mereka, 
walaupun pokok ini sudah tua 
tetapi akan memberi sedikit se­ 
banyak pendapatan kepada mereka. 
Adalah menjadi harapan Jabatan 

kup berkesan berkenaan perkara ini. 

Daripada Yang Berhormat Ahli 
Kawasan Bagan Jermal berkenaan 
kerja korek-mengorek jalan-jalan 
yang telah mengakibatkan satu 
keadaan yang cukup tidak me­ 
muaskan hati kepada pengguna­ 
pengguna jalan, saya ingin memak­ 
lumkan kepada Dewan ini bahawa 
Jawatankuasa Kerja Raya telahpun 
mengambil perhatian yang cukup 
serious berkenaan kedudukan ini. 
Biasanya, Tuan Speaker, jalan-jalan 
dan tepi-tepi jalan adalah dikorek 
untuk ditanam paip-paip air, paip­ 
paip najis, kabel telekom ataupun 
kabel L.L.N. Selepas sahaja kerja­ 
kerja menanam paip dan kabel itu 
disempurnakan, jabatan-jabatan 
yang berkenaan dikehendaki menu- 

.. tup semula atau mengisi semula 
atau fill back lubang-lubang atau 
trenches atau manhole yang telah 
dikorek itu dan selepas itu JKR 
atau MPPP akan mengambil alih 
dan menempatkan semula atau 
reinstate jalan-jalan tersebut. 

Kerajaan Negeri sentiasa meng­ 
awasi segala kemungkinan bahaya 
yang mengakibatkan kesusahan 
atau gangguan kepada orang ramai. 
Oleh itu Jawatankuasa Kerja Raya 
telahpun beberapa kali bermesyua­ 
rat dengan wakil-wakil P.B.A., 
L.L.N., M.P.P.P. dan M.P.S.P. un­ 
tuk mendapatkan kerjasama yang 
lebih berkesan dan lebih erat dari­ 
pada jabatan-jabatan yang berke­ 
naan dan keputusan-keputusan 
yang telah diambil oleh Jawatan­ 
kuasa Kerja Raya ini termasuk ke­ 
putusan yang berikut:­ 

Pertama: Pihak yang berkenaan 
melalui J.K.R. dan M.P.P.P. akan 
menyelaraskan dengan lebih rapat 
dan lebih berkesan kerja-kerja me­ 
masang atau perkhidmatan jabatan­ 
jabatan yang berkaitan supaya ke­ 
susahan dan gangguan yang dihada- 

pi oleh pengguna-pengguna boleh 
dikurangkan. 

Kedua: Jawatankuasa Kerja Raya 
akan menyiapkan kerja-kerja me­ 
ngorek dan penanaman paip-paip 
atau kabel dan mengambus atau 
menutup lubang-lubang yang ter­ 
dapat dengan secepat mungkin 
melalui jabatan-jabatan yang ber­ 
kenaan, dengan itu akan mengurang­ 
kan ketidak selesaan kepada orang­ 
ramai. 

Ketiga: Pihak yang berkenaan akan 
mengambil segala langkah berjaga­ 
jaga dengan menyediakan lampu­ 
lampu, pelita-pelita dan barricade 
yang mencukupi dengan mengikut 
garis panduan J.K.R. dan M.P.P.P. 
dan garis-garis panduan dari J.K.R. 
dan M.P .P .P. sedang dikaji semula 
dan di upgrade tidak lama lagi. 
Saya berharap satu set garis pan­ 
duan yang baru boleh dikeluarkan 
supaya orangramai pun sentiasa 
boleh mengkaji dan menyemak 
( check) dengan pihak-pihak yang 
berkenaan. 

Keempat: Kerajaan N egeri akan 
mengambil alih jalan-jalan dan 
menempatkan sepenuhnya berke­ 
naan jalan-jalan yang telah dikorek 
dan telah diisi penuh semula. Re­ 
instatement akan dijalankan tidak 
lewat daripada masa satu minggu 
untuk jalan-jalan yang berada di 
luar kawasan bandar dan untuk 
jalan-jalan dalam kawasan bandar 
reinstatement ini akan dijalankan 
dalam 3 hari oleh pihak M.P.P.P. 
Untuk jalan-jalan yang berada di 
luar kawasan bandar, kerja-kerja ini 
akan dijalankan oleh J.K.R. 

Sekian, terima kasih. 

Ahli Kawasan Bertam (Datuk 
Abdul Rahman Bin Haji Abbas): 
Datuk Speaker, saya mengambil 
kesempatan ini untuk menyokong 

Dewan disambung semula pada jam 
4.30 petang. 

Ketua Menteri: Tuan Speaker, 
saya mengucapkan berbanyak teri­ 
ma kasih kepada semua Ahli-Ahli 
Yang Berhormat yang telah meng­ 
ambil bahagian dalam perbahasan 
atas Rang Undang-Undang saya, 
dan saya ucapkan terima kasih 
sebab nampak saya semua Yang 
Berhormat Ahli-Ahli Dewan ini 
telah menyokong Rang Undang­ 
Undang ini. Cuma sokongan dari 
pihak pembangkang sahaja tidak 
ada, sebab style pihak pembang­ 
kang tentulah tidak serupa dengan 
style kami di sebelah sini. 

Saya harap Yang Berhormat 
Ahli-Ahli akan mengambil perha­ 
tian di dalam jawapan-jawapan ke­ 
pada beberapa perkara yang telah 
dibangkitkan dalam perbahasan ini, 
rakan-rakan saya di dalam Majlis 
Mesyuarat Kerajaan sebagai Penge­ 
rusi Jawatankuasa mereka masing­ 

. masing telah mejawab dengan 
teliti kepada apa-apa perkara yang 
mereka telah mengambil perhatian, 
dan jika ada lain-lain issue yang 
tidak sesungguhnya ada berkaitan 
dengan Rang Undang-Undang Per­ 
bekalan ini Kerajaan bolehlah ambil 
perhatian. 

Sesungguhnya ini satu peringkat 
sejarah di dalam Dewan sebab Rang 
Undang-Undang ini adalah memberi 
peluang menunjukkan kepada orang­ 
ramai macamana sistem pentadbi­ 
ran yang kita ada melalui Jawatan­ 
kuasa-Jawatankuasa Majlis Mesyua­ 
rat Kerajaan yang telah dijalankan 
dengan baik sekali. Saya ingat se­ 
mua saudara-saudara Yang Ber­ 
hormat yang ada dalam Dewan ini 
mestilah memberi pujian kepada 
Pengerusi Jawatankuasa sebab me­ 
reka telah dalam satu masa yang 
pendek, selepas pilihanraya baru­ 
baru ini dalam bulan April mengkaji 

dan menyiasat tanggungjawab me­ 
reka. Ini saya sungguh berharap 
adalah satu keadaan yang baik dan 
di hari depan semua Ahli-Ahli di 
dalam Jawatankuasa ini mestilah 
mengikut risalah-risalah yang telah 
dibentangkan 4, 5 dan 6 dan inilah 
menjadi buku yang mana kita mesti 
kawal dengan bekalan yang kita 
ingin luluskan hari ini. 

Tuan Speaker, saya ada dua per­ 
kara yang dibangkitkan oleh pihak 
sahabat saya yang saya ingat saya 
mesti ambil peluang di sini sedikit 
sebanyak untuk menjawabnya. 
Yang Berhormat Ahli Kawasan Ku­ 
bang Semang telah membawa masa­ 
lah kedai tuak. Ini adalah satu ma- 

i salah yang lama yang kita telah 
mempertimbangkan. Jika kita ingat 
balik kepada masa dulu, pendapa­ 
tan atau hasil yang kita dapat dari­ 
pada kedai-kedai tuak adalah men­ 
jadi sebahagian besar dari hasil-hasil 
kutipan Kerajaan Negeri. Masa seka­ 
rang hasil daripada kedai tuak telah 
dikurangkan dan sesungguhnya per­ 
kara ini pun telah diambil pertim­ 
bangan beberapa tahun oleh Kera­ 
jaan Negeri, tetapi pada tahun ini 

dan barangkali pada tahun depan, 
bila kedudukan kewangan negeri 
ini menjadi lebib baik, dapatlah 
kita langsung selesaikan perkara ini. 

Tuan Speaker, ada satu-dua per­ 
kara lagi yang telah dibangkitkan 
oleh Yang Berhormat Ahli dari Ka­ 
wasan Penanti. Pertama, ialah masa­ 
lah bil-bil yang dikeluarkan oleh 
pihak kutipan hasil tanah dan hasil 
taliair. lni Kerajaan telahpun meng­ 
ambil pertimbangan, tetapi saya ha­ 
rap semua penduduk Negeri Pulau 
Pinang boleh terima apa yang kita 
cuba jalankan pada tahun ini. Apa 
yang kita jalankan ialah satu sistem 
perhubungan atau collective billing, 
tetapi sesungguhnya semua bil-bil 
itu telah dihantar semua sekali 
tetapi pembayaran balik kepada ha­ 
sil tanah dan hasil taliair boleh di­ 
bayar di masa yang tidak serupa. Ini 

tar rombongan-rombongan ke luar 
negeri tentulah Kerajaan Negeri 
mempertimbangkan bahawa lawa­ 
tan-lawatan itu boleh membawa 
faedah masa pendek (immediate) 
atau membawa faedah yang baik 
untuk masa panjang. 

Tuan Speaker, Yang Berhormat 
Ahli Kawasan Pengkalan Kota telah 
membawa satu masalah kecil me­ 
ngenai tunggakan sewa rumah. Be­ 
liau pertama kali baca Laporan Odit 
tahun 1978/1979. Sesungguhnya 
Odit itu tidak bersangkut terus 
dengan Anggaran Perbekalan yang 
kita sekarang sediakan untuk tahun 
1983 lima tahun yang lepas. Beliau 
kata kalau Kerajaan tidak meng­ 
ambil tindakan yang baik, satu hari 
tentulah tunggakan sewa rumah 
sebanyak $7,000 .00 ini boleh sam­ 
pai berjuta-juta ringgit. Apa yang 
saya boleh laporkan ialah ini adalah 
satu masalah yang berkaitan dengan 
seorang Pegawai Pakar Kesihatan 
dahulu dan tunggakan sewa rumah­ 
nya itu ialah $7,050.00, tetapi be­ 
liau pun telah membayar balik 

. $3,000.00 secara tiga kali ansuran, 
dan Kerajaan yakin di masa depan 
semua tunggakan ini bolehlah di­ 
dapati balik. 

Lagi satu perkara ialah ansuran 
bayaran balik pinjaman. Ini semua 
adalah pinjaman yang Kerajaan buat 
di atas projek-projek Kerajaan dan 
adalah dibayar balik mengikut ja­ 
dual kecuali 3 pinjaman bagi Projek 
KOMTAR oleh Perbadanan Pem­ 
bangunan Pulau Pinang. Ansuran 
bayaran balik pinjaman bagi projek 
ini patut dibayar balik oleh Kera­ 
jaan Negeri tetapi tidak dibayar dari 
tahun 1978 oleh sebab bayaran ba­ 
lik daripada Perbadanan tidak di­ 
terima. Walau bagaimanapun Per­ 
badanan telah meminta penanggu­ 
han dan pinjaman tersebut adalah 
mengikut pinjaman untuk kawasan 
Bagan Serai yang sekarang kita 
namakan Seberang Jdaya, kedua 

untuk kawasan pemiagaan bebas 
dan ketiga untuk Rancangan Sungai 
Ara. Bayaran balik pinjaman KOM­ 
TAR sebanyak $25 juta yang telah 
dibayar dalam tahun 1980 masih 
belum dijelaskan lagi. 

Saya harap Yang Berhormat 
Ahli dari Kawasan Pengkalan Kota 
bolehlah mengambil perhatian dan 
memahami Laporan Odit. Kerajaan 
juga mengambil perhatian apa yang 
terkandung di dalam Laporan Odit 
dan kita mengikut nasihat Auditor­ 
General. Ini tidak menunjukkan 
Kerajaan tidak menjaga dengan 
bekalan yang kita ada. 

Tuan Speaker, sekarang saya 
mestilah menjawab balik sedikit 
kepada Yang Berhormat Ahli Ka­ 
wasan Bukit Glugor. Saya faham 
beliau sekarang telah tahu saya 
mestilah bersara baru beliau barang­ 
kali ada peluang duduk di sini. Saya 
selalu terima dalam Dewan ini baha­ 
wa beliau mesti menuduh saya seba­ 
gai Ketua Menteri atau sebagai saya 
sendiri; itu dengan perasaan yang 
baik tetapi cara (style) yang tidak 
serupa. Suara saya pun boleh naik 
sedikit. 

Di dalam perbahasan beliau, be­ 
liau pun telah membawa masalah 
Odit dan P.D.C. di tahun 1979. Ber­ 
hubung dengan perkara yang di­ 
bangkitkan iaitu Laporan Ketua 
Odit Negara dalam tahun 1979 
tentang pembayaran balik pinjaman 
oleh Perbadanan Pembangunan Pu­ 
lau Pinang, saya ingin memberitahu 
Dewan ini bahawa dalam membiayai 
rancangan-rancangan pembangunan 
yang dilaksanakan oleh Perbadanan 
untuk dan bagi pihak Kerajaan Ne­ 
geri, dasar kewangan kekurangan 
( deficit financing) telah digunakan 
dengan teliti demi untuk menjalan­ 
kan rancangan-rancangan pemba­ 
ngunan sosial ekonomi selaras de­ 
ngan strategi pembangunan negeri. 
Pembayaran untuk rancangan-ran­ 

- olehi ruangan pejabat dan keleng­ 
kapan perabot-perabot pejabat, per­ 
alatan-peralatan dan kemudahan­ 
kemudahan lain, pengambilan aleh 
tanah yang dikehendaki bagi pro­ 
jek-projek di atas dan bagi bagi se­ 
mua tujuan yang bersangkutan 
dengannya "dibacakan bagi kali 
yang pertama. 

Ahli Kawasan Sungai Nibong 
(Dr. Tan Chong Teik): Tuan Spea­ 
ker, saya mohon menyokong. 

Rang Undang-Undang dibacakan 
bagi kali yang pertama. 

Ketua Menteri: Tuan Speaker, 
saya mohon kebenaran Tuan Spea­ 
ker, di bawah Peraturan Majlis 
Mesyuarat 118, bagi mencadangkan 

I pengantungan Peraturan-Peraturan 
Majlis Mesyuarat bagi memboleh­ 
kan Rang Undang-Undang ini di­ 
bawa dalam semua peringkat di da­ 
lam Mailis Mesyuarat ini. 

t Tuan Speaker: Saya memberi 
kebenaran di atas cadangan pengan­ 

tungan Peraturan-Peraturan Majlis 
Mesyuarat. 

Ketua Menteri: Tuan Speaker, 
saya mohon mencadangkan supaya 
Peraturan-Peraturan Majlis Mesyua­ 
rat digantungkan kuatkuasanya un­ 
tuk sementara bagi membolehkan 
Rang Undang-Undang ini dibawa 
dalam semua peringkatnya di dalam 
Majlis Mesyuarat ini. 

Ahli Kawasan Sungai Nibong 
(Dr. Tan Chong Teik): Tuan Spea­ 
ker, saya mohon menyokong. 

Usul dikemukakan dan dipersetujui. 

Ketua Menteri: Tuan Speaker, 
saya mohon mencadangkan suatu 
Rang Undang-Undang berama 
"Enakmen untuk membenarkan 
pinjaman wang yang tidak melebihi 
$50 juta daripada Bank-Bank bagi 

tujuan untuk memperolehi ruangan 
pejabat dan kelengkapan perabot­ 
perabot pejabat, peralatan-peralatan 
dan kemudahan-kemudahan lain, 
pengambilan alih tanah yang dike­ 
hendaki bagi projek-projek di atas 
dan bagi semua tujuan yang ber­ 
sangkutan dengannya" dibacakan 
bagi kali yang kedua. 

Tuan Speaker, berikut Fasal Ill 

(2) Perlembagaan Persekutuan mem­ 
peruntukkan bahawa: 

"Sesuatu negeri tidak boleh me- 
minjam kecuali di bawah un­ 
dang-undang negeri tidak boleh 
membenarkan sesuatu negeri 
meminjam kecuali daripada Per­ 
sekutuan atau, bagi tempoh ti­ 
dak lebih daripada lima tahun, 
daripada sesuatu bank atau lain­ 
lain sumber kewangan yang di­ 
luluskan bagi maksud itu oleh 
Kerajaan Persekutuan, dan ter­ 
takiuk kepada apa-apa syarat 
sebagaimana yang ditentukan 
oleh Kerajaan Persekutuan." 

Tuan Speaker, Rang Undang­ 
Undang ini dibentangkan untuk 
mendapatkan kuasa bagi membo­ 
lehkan Kerajaan N egeri meminjam 
sejumlah $50,000,000.00 daripada 
bank-bank yang diluluskan oleh 
Kerajaan Persekutuan. 

Wang yang hendak dipinjam di 
bawah peruntukan Rang Undang­ 
Undang ini hendaklah digunakan 
bagi tujuan memperolehi ruangan 
pejabat, peralatan-peralatan dan 
kemudahan-kemudahan lain, peng­ 
ambilan aleh tanah yang dikehen­ 
daki bagi projek-projek di atas dan 
bagi semua tujuan yang bersangku­ 
tan dengannya. 

Ketika projek KOMT AR di­ 
luluskan oleh Allahyarham Tun 

Abdul Razak pada tahun 1971, 
salah satu matlamatnya ialah me­ 

